
Navnîşan

Fîlmê “Gava Şitil Mezin Dibin” ku li Ro-
java hatiye kişandin, di du festîvalên 
cuda yên fîlman de ku roja Şemiyê li 
Lugano û Bangkokê hatin lidarxistin, 
xelata “Fîlmê Herî Baş” wergirt.
 
Di 10’emîn Festîvala Fîlman a Mafên 
Mirovan a Luganoyê (Swîsre) de “Xe-
lata Fîlmê Herî Baş û Mafên Mirovan a 
2023’yan” ji bo fîlmê “Gava Şitil Mezin 
Dibin” ku li Rojava hatiye kişandin hate 
dayîn.
 Jûriya Festîvalê der barê fîlmê de ev 
daxuyanî da: “Fîlmek ku bi derfetên kêm 
lê bi baweriya teqez bi hêza cewherî ya 
sînemayê hatiye çêkirin. Fîlm çîrokeke ji 
rêzê û nayê texmînkirin bi dilxwaziyeke 
mezin pêşkêş dike û dem û derfetê dide 
temaşevanan ku karibin li ser rastiya pê 
re rû bi rû maye fikire, bendewariyên 
me timî zêde dike. Ev fîlma ku rêwîtiya 
bav û keça wî ya li herêmeke ku piştî 
salên dirêj ên şer û wêraniyê dişopîne, bi 
rêbaza xwe ya li hemberî rastiya însanî 
û sosyo-aborî ya Rojava ya hemdem, 
bi berhevhanîneke zirav re vegotina 
neo-realîst îfade dike. Bêyî ku em xwe 
bigirin, rasterast dikeve dilê mirov.”
 Merasîma xelatdayînê roja Şemiyê 
hat lidarxistin. Derhênerê fîlm Rêger 
Azad Kaya ji ber şert û mercên şer û 
zehmetiyan nikarîbû were Luganoyê.
 Her wiha peyama bi vîdeoyê ku Rêger 
Azad Kaya şandibû jî hate nîşandan. 
Kaya di peyama xwe de ev tişt anî zi-
man: “Em bi armanc û hêviya avaki-
rina cîhaneke baş hatin gel hev. Em 
vê xelatê diyarî sivîlên di şer de hatin 
qetilkirin û jiyana xwe ji dest dane dikin. 
Bi taybetî di van demên dawî de bi dehan 
welatiyên sivîl li Rojavayê Kurdistanê 
ji aliyê dewleta Tirk ve hatin qetilkirin. 
Nexweşxane, navendên binesaziyê, 
depoyên avê, saziyên sivîl û kargeh 
hatin bombebarankirin. Em weke Ko-
muna Fîlman a Rojava we silav dikin, 
ji hemû fîlmçêkerên beşdarî festîvalê 
bûne re serkeftinê dixwazin. Ji bo vê 
xelatê em spasiya we dikin û divê em 
bibêjin ku em gelek bextewar in. Bi 
hêviya rojên xweş…”
 

LI BANGKOKÊ JÎ XELAT STEND

 Fîlmê ‘Gava Şitil Mezin Dibin’ roja şe-
miya borî di “Festîvala Navneteweyî 
ya Fîlman a Bangkokê” ku mezintirîn 
festîvala navneteweyî ya fîlman li başûrê 
rojhilatê Asyayê ye xelata “Fîlmê Herî 
Baş” wergirt.
 
NAVNASA FÎLMÊ
 Nav: Gava Şitil Mezin Dibin
 Cih: Rojava / 2022 / 83 deqîqe
 Derhêner: Rêger Azad Kaya
 Ziman: Kurdî
Lîstikvan: Ahmet Arîf Hecano, Sîba 
Mihemed Elî, Mistefa Mihemmed Elî

 ARMANCA FESTÎVALA 
LUGANOYÊ

 
10’emîn Festîvala Fîlman a Mafên Mi-
rovan a Luganoyê di navbera 19-29 
Cotmeha 2023’yan de pêk hat. Festîval 
bi armanca bilindkirina hişmendiyê li ser 
girîngiya mafên mirovan e. Bi vê boneyê 
bi temaya “Mafên Mirovan” deh rojan 
nîqaş û nîşandana fîlman hatin lidarxistin. 
Komîteya Festîvalê li ser çima festîvaleke 
bi temaya mafên mirovan lidar dixin de 
ev daxuyanî da: “Armanca me ya sereke 
ew e ku em girîngiya mafên mirovan 
ji aliyê raya giştî ya berfireh ve bidin 
naskirin, binpêkirina mafên mirovan 
şermezar bikin û cih ji van mafan re 
bê vekirin ku hurmetê nîşanî van ma-
fan bidin, destekê bidin kampanyayên 
ku ji bo rûmeta mirovahiyê dixebitin û 
diyarker in. Ji bo em nîşan bidin bê ka 
sînema çawa bi domdarî cihê şahidiyê 
û derfeteke ji bo fikirandinê ye, me cih 
da filman û pêşbirka filmên metrajdirêj 
a navneteweyî li dar xistin.”
 

RÊGER AZAD KAYA KÎ YE?
 
Rêger Azad Kaya, derhênerê f îlmê 
Gava Şitil Mezin Dibin, di sala 1992’an 
de li Agirî ji dayik bûye. Li Zanîngeha 
Akdenîzê beşa Radyo-Televizyon û 
Sînemayê xwendiye. Paşê çû Rojava 
û kurtefîlm û belgefîlm kişand. Paşê 
f îlmê Gava Şitil Mezin Dibin kişand. 
Rêger Azad Kaya hê jî li Rojava ye û 
xebatên xwe yên sînemayê didomîne.

Bijîjkên Amerîkî ragihandin ku 
wan neqla nîv rû û neqla çav li 
nexweşekî kirine.
Her çend ev emeliyata bêhempa 
nîşan da ku çavê nexweş piştî 
neqlandinê hîn saxlem e, dîtina 
wî nekariye were vegerandin.
Operasyona ku di dawiya Gulanê 
de ji hêla Nexweşxaneya Zanîngeha 
New York NYU Langone Health 
ve hate kirin bi qasî 21 saetan 
dom kir.
Ji xeynî çavê çepê û qulikê, poz, 
lêv û tevnên din ên rû yên ku ji 
donor hatine girtin jî bi serfirazî 
hatin neqlkirin.
Dr. Eduardo Rodriguez ku emeli-
yat bi rê ve bir diyar kir ku çavê 
nexweş gelek nîşanên erênî yên 
tenduristiyê nîşan didin, di nav 
wan de herikîna xwînê ya ber bi 

retînayê jî heye. Ev operasyon li 
ser leşkerê berê Aaron James 
hate kirin
Dr. Rodriguez got, “Bi milyonan 
însan hene ku çavê xwe winda 
kirine û em nabêjin ku em ê îro 
vê yekê çareser bikin. Lê teqez 
em gavek din nêzî wê bûne.”

Her çend James hîn jî nabîne jî 
diyar kir ku ceribandinên hatine 
kirin erênî bûn û piraniya retina 
parastiye. Pispor diyar dikin ku 
ew ê di salên pêş de nirxandi-
na îmkana vegerandina dîtinê 
bidomînin.

Di dîroka cîhanê de yekem car neqla 
nîv rû û çav hate kirin!

Fîlmê ‘Gava Şitil Mezin Dibin’ 
xelata ‘Fîlmê Herî Baş’ wergirt

Rêber APO Kilîta 

Gotinan digerîne: 
- Gotinên hina ji hineke din re 
dibêje; gelaciyê dike; fesadiyê 
dike. 
Gû tev dide:
- Gelaciyê dike.
Ker û kurtên berdide hev:
- Gelac e.
Ker û xwedî berdide hev:
- Bi heman wateyê.
Kunek e: 
- Gelac e; gotinan digerîne; fesad 
e.
Me guhê kerê te kişand: 
- Em li pişt te axivîn; em derbarê 
te de axivîn; me behsa te kir.
Serê wan li hev xist:
- Berdan hev.
Serê wan xist serê hev:
- Bi heman wateyê.
Şeytên tif kiriye devê wî:
- Gelac e.
Tenê maye ku di zikê wî de 
cewrik bireyin:
- Gelac e; fitne û fesadiyê dike; 
gotinan digerîne.
Tev da: 
- Pirsgirêk geş kir; gelacî kir.

LI SER KESÊ Di RÛYÊ 
KESEKÎ DIN DE ZERERÊ 

DIBÎNE, YAN TEŞQELE TÊN 
SERÊ WÎ

Bi agirê wî şewitî: 
- Yekî din bû sedem ku wî zerer 
dît; di rûyê yekî din de wî zerer dît. 
Di agirê wî de şewitî:
- Bi heman wateyê.
Ji avê re/ji şekê re gotin; çima 
dikî guşeguş, got; hevalê min 
kevir e:
- Ji ber hevalê xwe ez wisa me; 
di rûyê hevalê min de wisa li min 
hatiye.
Şek: Ava şirşal; ava xwe ji cihekî 
bilind berdide.
Ket agirê wî: 
- Di rûyê wî de teşqele hatin serê 
wî. 
Kuştiyê di ber xelkê de ye:
- Ji bo xelkê dixebite; xwe ji bo 
xelkê diavêje nava agir. 
Te keyf kir, ez ketim belayê:
- Te daxwaziya xwe pêk anî, lê 
serê min ket teşqeleyê.
Xelk dikin cenabet li me dikeve.

- Xelk sûc dikin em ceza dikişînin.

LI SER KESÊ 
XWEDÎPIRSGIRÊK Û 

BÊXWEDÎ

Birîna wan birîneke momarî ye: 
- Pirsgirêkên wan pir giran in; 
nikarin pirsgirêkên xwe çareser 
bikin. 
Bûye birîna reş: 
- Bûye derdê bêderman.
Di nava lingan de maye:
- Bêxwedî ye; ti kesê wî nîne; 
rezîl bûye.
Di agirê xwe de şewitî:
- Pirsgirêkên wî pir bûn lê ti kesî 
alîkarî nedayê; bêxwedî bû.
Di eyarê xwe de şewitî:
- Bi heman wateyê.
Garana beredayî ye:
- Bêxwedî ye.
Gundo kundo lê dixwîne:
- Kavil bûye; wêran bûye; bêwedî 
ye; tiştek tê de nîne.

Ji Pirtûka Ferhenga Biwêjan Ya Diyar Bohtî

JI 7 HETA 70 SALÎ HER KES JI BO 
AZADIYA RÊBER APO TÊDIKOŞE

Hevserokê TEV-DEM′ê li ser çalakiyên ku ji bo azadiya Rêber Abdullah Ocalan li Bakur û Rojhilatê Sûriyeyê 
têne lidarxistin got, ev çalakî bi nirx in, ji 7 heta 70 salî ji bo azadiya Rêber Abdullah Ocalan têdikoşin. 
Xerîb Hiso li ser dema ragihandina pêngavê got: ′′Pêngav girîng e, di pêvajoyeke girîng de hate destpêkirin 
û bandoreke rasteqîn çêkir. Pêngav dê bi encamên girîng û dîrokî berhem bide, nemaze ku li seranserî cîhanê 
belav bûye. Ev pêngav gavek ber bi çareseriyê ve ye û li ser asta cîhanê bûye xwedî giraniyeke mezin.”R-3

Di Efrînê De 
Siyaseta Qirkirinê 

berdewam e

Di Efrînê de pênasekirina 
mirovahiyê êdî nema ye. 
Gelê resen li hember mal 
û milkê xwe bi hesret 
dimîne û dimre. Komên 
çeteyan di bajarê Efrîna 
dagirkirî de tu reng û 
cureyên kiryar û kuştinê 
nehiştin û nekirin.R-5

Heyva Sor a Kurd

Heyva Sor a Kurd 
rêxistineke di sala 
1993’an de hatiye 
damezrandin û niha li 
gelek welatên Ewropî 
yên wek Almanya, 
Swêd û Brîtanyayê 
şaxên komkirina 
alîkariyan hene ku 
ew rêxistin wek 
xêrxwaziyê hatiye 
tomarkirin.R-6

Helbest ji bo Hêmin Kurdaxî alava derbirînê ya bi jan e
Helbestvanê Kurd Hêmin Kurdaxî yek ji evîndarê ziman û 
helbesta kurdî ye ku ji ber zextên hikumeta Şamê beriya 24 
salan berê xwe dabû derveyî welat. Kurdaxî ji wê demê ve û 
heta niha di warê nivîsa helbesta kurdî de kar û xebatan dide 
meşandin û gelek berhemên binirx nivîsandiye.R-7

Cemîl Bayik: Erdogan gelê Filestînê dike qurban HPC-Jin parêzvana jin û civakê ye 

Cemîl Bayik diyar kir ku dewleta Tirk qedera xwe bi 
tasfiyekirina Kurdan ve girê daye û PDK’a malbata 
Barzaniyan jî bi her alî ve alîkariya dewleta Tirk dike. 
Herwiha da zanîn ku Erdogan li ser gelê Filistînê 
bazirganiyê dike û wan dike qurban.R-3

Bi armnca parastin û rêxistinkirina  jin û civakê li Rojava, di  
sala 2015’an Hêzên Parastina Civakê ya Jin (HPC-Jin) hat 
damezrandin. Jinên ku bûn afrînerên 
şoreşê bi tevlîvbûna nava HPC-Jin 
xwedî li destkeftiyên şoreşê derkevin û 
têkoşîna jinan bilindtir dikin.R-2

Kongra Star li Kantona Hesekê 
civîna xwe ya salane li dar xist 
û plansaziya sala 2024`an da 
eşkerekirin. Korînasyona  Kongra 
Star a Kantona Hesekê Rîma 
Mehmûd diyar kir ku bi sala nû 
re ew ê bi asteke bilind û aktîv, 
her wiha bi dirûşmeya Jin Jiyan 
Azadî, ji bo azadiya jin û civakê 
kar bikin. 

Kongra Star ji bo nîqaşkirina kar û 
xebatên vê salê civîna xwe ya salane 
li hola Partiya Yekitiya Demokratîk 
(PYD) ya li taxa Mişêrfe ya li kanto-
na  Hesekê li dar xist. Her wiha bi 
tevlîbûne Nûnerên rêxistinên jinan 
ên qadên siyasî, leşkerî û civakî civîn 
pêk hat. Di civînê de perspektîfên 
Rêber Abdullah Ocalan ên têkildarî 
jinan hatin xwnedin. Di heman demê 
de rewşa rêxistinî, siyasî, rapora 
salê, rewşa jinan, plansazî û ber-
nameya sala bê hatin nerxandin û 
xwendin. Her wiha ji bo sala 2024`an 
plansaziyên xwe dan eşkerekirin.
Derbarê civîne salê û pilansaziyên 
sala bê ya Kongra Star, herwiha roja 
cîhanî ya têkoşîna li dijî Tundiya li 
ser Jinê, kordînasiyona Kongira Star 
a Kantona Hesekê Rîma Mehmûd 
ji rojnemeya me re axivî.

Rîma Mehmûd diyar kir ku be-
riya civîna salê ya Kongira Star, 
wan ji 1`ê Îlonê ve li  11 bajarên 

girêdayê Kantona Hesekê civîn li 
dar xistin û wiha domand: “Bi arm-
naca nîqaşkirina kêmasiyên ku di 
vê salê de derbas bûn, herwiha 
pêşinyarên ji bo plansaziya sala nû, 
bi tevlîbûne mecilsên bajaran me 
civîn li dar xistin. Di nava vê sale 
de bi 100`an semîner, perwerde û 
çalakî li Kantona Hesekê hatin li dar 
xistin. Herdemê  dîrok xwe dubare 
dike, di asta jinê cîhanê de ku ewqasî 
tundî li ser hatiye meşandin û hîn 
jî dewam dike.  Bi şroşa Rojava re 
ku bi şoreşa azadiyê tê naskirin 
jinan bi hemû hêz û îradeya xwe 
rabûn ser piyan, edî hêzên faşîst 
di aliyên siyasî, leşkerî û aborî de 
jinan  dikin hedef, herwiha  dixwazin 
îradeya jinan  bişkînin û wan bikin 
koleyên xwe.”
 

Astengî 

Rîma wiha berdewamî da axaftine 
xwe û got: “Gelek caran em astengi-
yan dibînin, civîna me a salane jî di 
demekî de pêk hat ku êrişên dewleta 

Tirk a dagirker li ser herêmên bakur 
û rojhilatê Suriyêde bi dijwarî dihatin 
meşandin. Di êrişên 5`ê Cotmehê de 
ku dagirkeriyê binesaziya herêmê kir 
hedef, armanc jê têkbirina îradeya 
gelên herêmê bû. Lê em tu carî 
nakevin û em ê li berxwe bidin, 
gel bi xwe jî dizanin ku ev şer ji 
bo çi ye, her wiha nîqaşa me di 
civakê de ewe ku çawa gel xwe bi 
rêxistin bike  û xwedî li şoreşa xwe 
derkeve. Di heman demê de li gor 
van êrişan giran em kar û xebatên 
xwe bi îradeyekî xurt dimeşînin.”

Kar, xebat û plansazî

Rîma Mehmûd da xuyakirin ku ji bo 
sala 2024’an Kongra Star li kantona 
Hesekê plansaziya xwe eşkere kiri-
ye û wiha got: “Li kantona Hesekê  
Akadimiya bi nave şehîd pirwîn hat 
vekirin. Di Akademiyê de pêwîst bû 
ku 10 perwerde ji zilaman re werin 
dayin lê 11 perwerda hatin dayin. 
Hedefa ewe ku em xwe bighînin jinan 
ji hemû aliyan ve, ji ber ku kuştina 
jinan di dema dawî de bi taybet sala 
2022`an de li Kantona Hesekê nêzî 
20 jin hatin kuştin, ji ber vê yekê 
komîte wê bên avakirin û mal bi mal 
wê zagona malbatî were belavkirin 
û xwendin, daku bi jiyaneke rast 
tevlî bibin û di heman demê de rest 
nêzî jinê bibin ku tundî li ser neyê 
meşandin. Herwiha li gorî planên 

me wê navendek ji astengdaran re 
were vekirin. Ji bilî van jî pilansaziyên 
me yên sala bê wiha ne; şopandina 
çalakkirina komînên jinan, çalakkirin 
hebûna jinan di dozgeriya giştî ya 
Zirgan, Arîşê û Hesekê de, vekirina 
navendên Kongra Star li Holê, Um 
Huceyre û Gola Xatûniye, perwer-
dekirina zarokan li tevahî herêman, 
zêdekirina hejmara endamên jin di 
komîteyên perwerdeyê de.”

‘Bi dirûşmeya Jin Jiyan Azadî 
wê zihniyeta 5 Hezar 

sal têk biçe’

Kordînasiyona Kongra Star a Kan-
tona Hesekê Rîma Mehmûd da za-
nin ku 25`ê Mijdarê roja cîhanî Ya 
têkoşîna li dijî tundiya li ser jinê ye, 
herwiha pêwîste bi dirûşmeya Jin 
Jiyan Azadî bi ser bikeve û axaftina 
xwe wiha bi dawî kir: “Bi derketina 
felsefe û ramanên Rêber Apo ku 
xwedî li azadiya jinê derket, jin jî 
xwe perwerde kir, bi kesayet û hêza 
xwe ye afirîner bawer bû, her wiha 
di asteke pir bilind de derket pêş, ev 
jî  bi tekoşîn û berxwedanê pêk hat. 
Dema ku em dibêjin 25`ê Mijdarê 
bi hezaran jin û mêr derdikevin 
meşan û bi hevre dirûşmeya Jin 
Jiyana Azadî bilind dikin. Ev jî dide 
xuyakirin ku êdî jin ji hemû aliyan 
ve tê qebûlkirin û ew zehniyeta 5 
hezar sal ber bi tunekirinê ve diçe.”

Bi Şoreşa Jin a bi dirûşim û fel-
sefeya ‘Jin, Jiyan, Azadî’ li Ba-
kur û Rojhilatê Sûriye pêk hat, 
jin ji qadên siyasî û civakî heyanî 
qada leşkerî di her warê de xwe 
birêxistin kirin, her ku diçe hêz û 
birêxistinbûna xwe xurttir dikin. 
Bi Hêzên Parastina Civakê ya Jin 
(HPC-Jin) a bi armanca parastina 
jin û civakê hat avakirin, jinên ku 
bûn afirînerê Şoreşa Jinê xwedî 
li destkeftiyan derdikevin di her 
warê de têkoşîna xwe bilind dikin.
Yek ji destkeftiyên şoreşa Rojava 
avakirin Hezên Parastina Civakê ya 
jin bû, ji destpêka demezrandina 
wê ve di sala 2015’an hejmarek 
mezin ji jinên Rojavayê Kurdistanê 
tevlî wê bûn. Destpêkê  li hemû 
bajar û navçeyan di nava komînan 
de ji bo danasîna xweparastinê  
civîn hetin li darxistin û li ser wê 

bingehê HPJ-Jin hat avakirin.
Derbarê kar û xebatên Hêzên Pa-
rastina Civakê ya Jin (HPC-Jin) 
Rêveberiya wê ya bakur û rojhilatê 
Sûriyê Zeyneb Baran ji Rojnameya 
me re axivî.

Girîngiya tevlîbûna jinê di nav 
HPC-Jin de

Zeyneb Baran diyakir ku piştî nas-
kirina jinê ji istratîjiyê  parastinê re, 
êdî beşek  ji jinan cihê xwe di nav 
vê hêzê de girt û mekanîzmaya xwe 
ya xebatê da avakirin û wiha got: 
“ Jinê di nav civakê de isbat kir ku 
dikare parastina xwe him di aliyê  
leşkerî de bike û him jî ji aliyê zih-
niyeta  ku bi salan li ser jinê hatiye 
ferizkirin ku li hemberî wê têkoşîn 
jî bike, li kêlek vê yekê jî jin dikare 
hebûn, çand, ziman û nasnameya 
xwe biparêze bi rengê xwe, dema 
ku li azadiya xwe bigere. HPC-Jin 
di nava xwe de  ev rastî da avaki-
rin û pêşxist, di heman demê de 
li ser esasê wê xwe pêşxist, xwe 
perwede kir û xwe birêxistin kir, 
herwiha  jinê karîbû xebatê ber-
fireh bide meşandin û hijmareke 
mezin ji wan tvlî vê qadê bûn, di 
heman demê de asta jinê bi riya 

vê qadê bilin bû. Jinê karî bi rêya 
vê hêzê malbata xwe jî  birêxistin 
bike li ser bingeha parastinê, ji 
ber ku heta em wek civak û bi 
taybet jin  bighên azadiya  xwe 
şert û mercê wê yê yekemîn  divê 
bingehê parastinê  were pêşxistin. 
Herwiha pêşxistinên ku  HPC-Jin 
bi xwe re anî bi taybet di mijara 
têkoşîna li dijî  zihniyeta  heyî de, 
di parastina welat, zimanê dayîkê 
û nirxê Şoreşa heyî de  roleke 
mezin lîst.”

Kar û xebatên HPC-Jin

Zeyneb Baran da xuyanîkirin 
ku ji bo parastina şoreşê  ava-
kirina parastinê  pêwîste û wiha 
got: “Di beşa parastinê  de û di 
hemû qadên me yê heyî de heger 
jin cihê xwe negire û parastina 
xwe neke , wê carek din sîstema 
koletiyê ava bibe. Xebatên HPC-
Jin li ser asta bakur û rojhilatê 
Sûriyê, li ser esasê parastinê û 
rêxistinkirina jin û civakê tê meşan-
din.  Mekanîzmaya xebatên me li 
ser esasê ku jin were birêxistinkirin, 
him di naskirina parastina cewherî 
de û him di hundirê stratîjiya şerê 
gelê şoreşgerî de jî ku em çawa 

xwedî li şoreşa xwe derkevin û em 
bighêjin armacnên ku me dane li 
ser mile xwe,  tê meşandin. Li ser 
vî jin perwerdeyê di nava akade-
miya de dibîne.

Pirojeyên HPC-jin  yên
 dema pêş

Rêveberiya HPC-Jin ya bakur û 
rojhilatê Sûriyê  Zeyneb Baran 
axaftina xwe wiha  bi dawî kir: “ 
Pirojeya me ya yekem ya ku em 
têde israr dikin û hemû xebatên 
me dibin sîwana wê de tê meşan-
din, ew e ku em bikaribin aliyên 
xwe yên rêxistinî xurtir bikin û 
em bikaribin xwedî li Rêber Apo 
derkevin û bighêjin azadiya fîzîkî 
ya Rêber Apo, her wiha ji ber ku 
xebatên me xebateke istatîjîke ji 
2015’an de heya roja me ya îro li 
ser esasê pêşxistina parastinê ha-
tiye pêşxistin û li kêlek wê istatîjiya 
şerê gelê şoreşgerî em bi rêxistin 
bikin , ji ber ku em wek şoreşa 
bakur û rojhilatê Sûriya yê rojane  
rastî êrîşan tên, pirojeyên me yên 
dema pêş ku em çawa bikaribin 
istarîjiya şerê  gelê şoreşger di 
nav civakê de him di aliyê piratîkî 
de û îdolojî de pêşbixin.” 

Mirov di warê biyolojîk û fîzîkî de 
ji jîndarên heyî gelekî cûda ye. 
Di nav zindiyan de yê ku dika-
ribe bifikire û yê ku dikaribe bi 
raman û fikirîna xwe afirîneriyekê 
pêş bixe, xwe biparêze, xwe têr 
bike û xwe rêxistin bike mirov in. 
Her wiha di nav jîndaran de yên 
ku dikaribin li gel şert û mercên 
xwezayî û ligel hebûna xwezayê 
afirîneriyekê pêş bixin dîsa mirov 
in. Mirov jîndarekî bi hest û bi aqil 
e. Bi hest û aqilê xwe manewiyatek 
e mezin avadike, berhemên mezin 
ên bêhempa diafirîne û derdixe 
holê. Çand jî yek ji wan afirînerî 
û berhemên mirovî ye. 
Çand tê wateya komkirin û hilbe-
randina berheman e. Çandiniya 
erd û zebiyan jî bi peyva “çand”ê 
re hevwate ye. Çandiniya axê di-
kare bibe çand û hem jî xwarin 
amadekarî, rêûresm an jî lîstik jî 
çand e. Di vê rewşê de çandê li 
gorî pêşketin û guherînên di nava 
xwe de wateyên wisa dewlemend 

girtiye. Ev ne ecêb e, ji ber ku 
“hilberîn” di dîroka mirovahiyê 
de tenê di asta çandiniyê de ha-
tiye bikar anîn. Ne tenê di asta 
pêşketina ramanan de, di asta 
pêşkeftina teknîk û teknolojiyê 
de jî rû dide. Diyardeyek e û ji 
şêwazên jiyanê bigire heta awayên 
ramanê guhertinên wiha çêdibin. 
Her wiha ne mimkun e ku li 
ser baweriyan bi bandor nebe. 
Agahiyên dîrokî vê çandê ji me 
re vedibêjin. Nîşan dide ku hemû 
civak li ser kombûn û çanda hevpar 
ava bûne.  Ev kombûyîna civakî bi 
xwe jî çand e. Li gorî dîroknasan, 
hilberandin (enerjî, çandinî, ma-
den, nêçîr, masîgir û hwd.) her gav 
bi navgîniya pêvajoyê ve pêşve 
diçe. Pîşesazî jî yek ji hilberîn 

û afirîneriyeke çandî ye. Li gel 
vê çandeke cîhanî ya pêşesazî 
û hilberîna tiştên mekanîkî yên 
ku dê alîkariya çareserkirina 
pirsgirêkê bikin jî heye. Weke 
mînak, veguherandina madeyê 
wê bo tiştekî din bi rêyên fîzîkî, 
kîmyewî yan teknolojîk û di en-
cama vê afirîneriyê de avakirina 
qada jiyanê, wekî mîmariya avahi-
yan, çêkirina rêyên veguhestinê, 
peyza jî û hwd. Ev hemû rastiyên 
ku çalakiyên ji aliyê civakên cuda 
ve li herêmê û erdîngariyên cuda 
têne çêkirin û zû yan jî dereng 
bingeha çanda cîhanê û hemû 
civakan pêk tîne. Ev hilberîna çandî 
di heman demê de têkiliyên mirov 
û civakan bi hevdû re pêşdixe, 
pêwendiya çareserkirina pirsgirêk 
û hêsankirina jiyanê pêş dixe.
Zanyar têgeha çandê wekî per-
galek organîk ku hemû komên 
civakî birêxistin dike bikar tînin. 
Qayde, meyl û hunerên rewşenbîrî, 
kevneşopî, urf û edet, bawerî û 
qaîdeyên exlaqî, jiyanên mirovî 
û çandî ne. Di vê çerçoveyê de 

mirov gelek caran rastî rewş û 
taybetmendiyên cuda yên çandê 
tên. Çand hem jiyana mirov, hem jî 
hêmanên madî û manewî dihewîne. 
Her wiha çand, kombûnên ku îro 
derketine holê dihewîne û bi kurtî 
çand form û wateyê dide jiyana me.
Divê em bifikirin ku her tiştê ku 
dide gengaz e. Diyardeyek wisa 
berfirehe ku hem mirov, hem civak 
û hem jî jîngehê dihewîne. Hin 
ji aliyê xwezayê pêk tên, hin jî ji 
aliyê mirovan ve. Ne ecêb e ku di 
gelek şaxên zanistê de jî mijara 
lêkolînê ye. Lewre qanûna ku di-
yardeya çandê ye, dewlet, siyaset 
û qada giştî dinirxîne, bi civaknasî 
û zanistên siyasî, exlaq, bawerî, 
kevneşopî, azadî, kevneperestî, 
felsefe ku mijarên wekî bi hûrgulî 
têne nîqaş kirin. Her wiha huner 
jî wekî vegotina hesta xweşik tê 
pênasekirin. Dîsa di warê zanista 
antropolojî de bandaro manewî ya 
teolojî û psîkolojî ya li ser pêşketina 
çandî gelekî zêde ye.

Hêmin Kurdaxî (Neşeet Betal) 
yek ji nivîskarên kurd e, ku di sala  
1973’an de li gundê Qermîtilqê yê 
girêdayî  herêma Kurdaxê(Çiyayê 
Kurmênc) yê Efrînê ji dayîk bûye. 
Herwiha xwendina xwe ya navîn li 
Helbê bi dawî kiriye. Di gencêtiya 
xwe de karê rewşenbîriya kurdî 
û nivîsîna helbestê  bi zimanê 
kurd kiriye. Kurdaxî ji ber karê 
rewşenbîrî di sala 1997’an de ji 
aliyê rêjîma Beisê ve hat deste-
serkrin. Hêjayî gotinê ye ku Kurdaxî 
yek ji damezrînerên Hevgirtina 
Rewşenbîrên Rojavayê Kurdistanê 
HRRK’ê ye. Herwha piştî xebata 
ku bi awayekî veşartî ji bo gelê 
xwe dikir û rewşa nearambûnê 
ya li  Rojava bi sedema çavdêriya 
rêjîma Beisê jê re, di sala 1999’an 
de koçî Elmaniya dibe. Li wir jî ji bo 
pêşxistina asta rewşenbîriya kurdî 
li nik nivîsîna helbestê xebata ku li 
welatê xwe destpêkiribû, didomîne. 
Hêmin derbasî  Zanîngeha Fêşta 
Oldimborg ya Elmanî dibe, piştî 
koçberiya xwe bi 13 salan di 
pirtûkxaneya wê de cihê xwe 
girtiye.

Berhem: 

1-Çîroka neynûkên şkestî ku hel-
beste  û ji 76 rûpelan pêk tê, 2 

caran hatiye çapkirin.
2- Siwarên rejiyê ku helbeste û 
104 rûpelan pêk tê.
3- Ez bişewitim... dûmana min jî 
wê ji te hezbike.
Helbestvanê kurd Hêmin Kurdaxî 
derbarê jiyan û nivîsîna helbesta 
kurdî re ji rojnameya me re axivî.

‘Bi eşq û  evînî ez hînî zimanê 
kurdî bûm’

Kurdaxî diyar kir ku ew ji zarok-
tiya xwe ve bûye aşiqê hînbûna 
bi zimanê kurdî û wiha pê de çû: 
“ Dema ku ez fêrî zimanê kurdî 
bûm ez refê 8’an bûm, ew jî bi 
saya ciwanên gundên me yên ku li 
bajarê Helebê dixwendin, bû. Wan 
ciwanan gelek kovar, rêzimana Ce-
ladet Bedirxan, berhemên Seydayê 
Tîrêj û Cegerxwîn ji me re tanîn. 
Herwiha waneyên fêrkrina zimanê 
kurdî didan min û hin hevalên din. 
Bi saya pirtûk û kovarên ku wê 
demê dihatin belavkirin û waneyên 
ku ciwanên gund didan me, ez bi 
eşq û evînekê mezin fêrî zimanê 
xwe yê dayîkê bûm. Herwiha 
fêrbûna min ji zimanê kurdî re bû 
hêz ji min re ku dest binivîsîna  
helbesta kurdî bikim. Bi nerîna min 
divê her helbestvanek ji bo civak 
û welatê xwe tekoşer be, fêrbûna 
min ji zimanê kurdî re bû sedema 
ku ez bibim ziman ji gelê kurd re 

û êşa civakê derxim holê.” 
Helbest alava derbirînê ya 

herî bi jan e

Kurdaxî da zanîn ku nivîsîna 
helbestê ji bo wî alava derbirînê 
ya herî biêş e û wiha domand: 
“Min ji sala 1993’an ve dest bi 
nivîsîna helbesta Kurdî kiriye û 
min ji wê demê ve helbestên 
xwe di 3 berheman de berhev 
kirine. Herwiha min berhemeke 
din bi zimanê erebî jî çap kiriye, 
ew jî ji helbest û berhevokên min 
yên destpêkê ne. Ez kesayetekî 
wiha me ku bi qeydên evîn, jin, 
surşt, çiya, û axa welatê xwe ve 
hatime zincîrkirin. Mijarên ku 
min helbestên xwe  li ser wan 
hûnandine di vê çarçoveyê de ne. 
Herwiha helbest ji bo min berhema 
lêgerîna mirov  ya hundirîn e, ber-
hema tirsa evîndariyê û evîndariya 
tirsê ye. Di heman demê de berhe-
ma pêlên xwenan û alava derbirînê 
ya herî bi jan e. Helbest lîstikên 
perwanan e , firîna li çînên asîmanî 
û çinîna stêrkan e, kenê zarokan û 
bêhnxweşa qirika yaran e. Berhe-
ma tîrên çavên eyşeşan û xecan 
e. Ji bo min berhema qurbaniyên 
xizêmkujên esmer, zeriyan, şîrîn 
û zînan e . Helbest ji bo hemû 
demsalan, hemû gulên buharan 
e, hemû berf û bahoz û baranan 
e , hemû girî dûrketin û êş û aza-

ran e... asoyê herî dûr a veşartina 
stêrkan e, Kerba bavan lorîkên 
dayîkane, Helbest janevîneke herî 
giran e welatê hemû welatan e, 
viza herî tîr ya evîna şehîdan e.”

‘Helbesta kurdî, li Rojava 
pir li pêş e’

Helbestvanê kurd  Hêmin Kurdaxî 
destnîşankir ku asta helbesta kurdî 
li Rojavayê Kurdistanê li pêş ketiye 
û wiha axivî: “Şopandin û xwendina 
min ji helbestên kurdî yên Rojavayê 
Kurdistanê re heye. Herwiha gelek 
berhemên  helbestvanên kurd yên 
Rojava li cem min hene, lewma li 
gorî xwendin û nerîna min, asta 
helbestvan û helbestê li pêş ketiye. 
Di heman demê de jî min helbestên 
cîhanî yên weke elmanî, ferensî, 
rûsî û hwd xwendine, helbesta 
kurdî jî di asta xwe de ne kêmî yên 
cîhanî ye. Ger ez pir pesn û wesfê 
nedim, asta helbesta kurdî ji ya 
gelek helbestên cîhanî bilindtir e. 
Helbesta kurdî xwedî mîrateyekî pir 
dewlemend e, helbstvanên kurd 
xwe dispêrin kilasîkiya helbestê û 
helbestvanên wê. Lewma li Rojava  
kurdî di roja me ya îro de pir bi xêr 
û li pêş e, herwiha xwedî nirx e.”

HPC-Jin parêzvana jin û civakê ye 

Kongra Star a Kantona Hesekê plansaziya 
xwe ya 2024`an eşkerekir

Bi armnca parastin û rêxistinkirina  jin û civakê li Rojavayê Kurdistanê, di  sala 2015’an Hêzên Parastina Civakê ya 
Jin (HPJ-Jin) hat damezrandin. Jinên ku bûn afrînerên şoreşê bi tevlîvbûna nava HPJ-Jin xwedî li destkeftiyên şoreşê 
derkevin û têkoşîna jinan bilintir dikin.

Helbest ji bo Hêmin Kurdaxî alava 
derbirînê ya bi jan e

Çand hilberîneke mirovî ye!

Helbestvanê Kurd Hêmin Kurdaxî yek ji evîndarê ziman û helbesta kurdî ye ku ji ber zextên 
hikumeta Şamê beriya 24 salan berê xwe dabû derveyî welat. Kurdaxî ji wê demê ve û heta niha di 
warê nivîsa helbesta kurdî de kar û xebatan dide meşandin û gelek berhemên binirx nivîsandiye.

Ramangeh

Ji Zîlan heya 
Rojhat Zîlan 

û Erdalan

Zozan Cizîrî 
30’ê Hezîrana 1996’ê jineke 
xwediyê lêgerîna jiyaneke mezin 
bi zanista rêya azadbûn û xwe 
avakirinê di şer re derbas dibe, 
li hemberî plangeriyên qirêj ên 
hêzên desthilatdar ên zilamperest 
li navenda bajarê Dêrsima ku hîn jî 
bi jana birînên Komkujiya 1938’an 
a dewleta Tirk dikeliya, çalaki-
yek mezin lidar dixe. Ev hevrê 
Zîlan bû ku bi çalakiyek mezin 
derb li jiyana di bin desthilatê de 
xist, ji aliyê wateyî ve wekî xeta 
azadiyê, wekî xeta gel bilind bû û 
bi avabûna hezaran Zîlanan nemir 
bû. Hevrê Zîlan bi fikir û çalaki-
ya xwe bû nasnameya jina azad. 
Wekî Rêber Apo gotî, Zîlan îro 
ne kesek e; Ew xeteke îdeolojîk, 
polîtîk, rêxistinî û çalakiyê ye. Ew 
şêwazekî jiyanê ye, şêwazekî şer e, 
şêwazekî serkeftinê ye.
Ev rastiyek e; jiyana hêsan, jiyana 
bindest, jiyana bi tirsonekî tu 
qîmeta xwe nîn e. Lewre jiyana 
di encama ked û berdêlên mezin 
de were qezenckirin, nirxê xwe 
mezin e. Kesên ku bi eşq û evîn 
zehmetiyên mezin derbas dikin, 
dikarin mezin bijîn. Îro bi taybet li 
Kurdistanê, her wisa di nav beşek 
ji civaka mirovahiyê de ev bûye 
felsefeya jiyana watedar.
Belê, li ser xeta Zîlan bi hezaran 
Zîlan rabûn wek Rojbîn Ereb, 
Şaristan Cizîrî, heya duh Rûken-
Sara, niha jî Rojhat Zîlan-Erdal 
Şahîn! Her yek wek topeke agir di 
nav dil û mêjiyê dijmin de teqiya. 
Hevrê Zîlan di nameya xwe de ji 
bo Rêber Apo digot, “Ji bo ked 
û hewldanên We yên bêdawî yên 
ji bo me, em canê xwe jî bidin 
hindik e. Xwezî ji derveyî canê me 
jî tiştên me bida hebûna. We, bi 
jiyana xwe gelek ji nûve afirand. 
Em eserên We ne. Hûn temînata 
hemû gelê Kurdistanê û pêşeroja 
mirovahiya cîhanê ne. Jiyana We 
hezkirin, cesaret, bawerî dide me 
û me birûmet dike.” Hevrê Roj-
hat Zîlan jî di nameya xwe de ji 
bo Rêber Apo dibêje, “We em 
afirandin. Ji bo em wek însanan 
bijîn We êş girt ser xwe, ji bo em 
bibin civak Hûn bi tenê man. PKK 
ku eserê We ye û têkoşîna me ya 
azadiyê ya di pêşengiya PKK’ê de 
pêş dikeve, li her aliyê cîhanê di-
kare şerekî mezin ji bo mirovahiyê 
bigihîne serkeftinê. Meşa me 
ya azadiyê ji her demê bêhtir bi 
serkeftinê tacîdar dibe.” Bi rûmeta 
van Nirxên Mezin ên Azadiyê em 
dikevin 45. Salvegera Damezran-
dina PKK’ê.
PKK ku di esasê xwe de çavkaniya 
têkoşerî û lehengiya jina azad e, 
dîroka xwe dîroka şerê dijwar a li 
hemberî hişmendiya desthilatdar-
zilamperest a kujerê jinê ye. Ew, 
xelata Rêber APO û bi hezaran 
Stêrkên Nemir e ji bo jinan. Her 
wisa Roja damezrandina PKK’ê 
27’ê Mijdarê esas Cejna Vejîna 
Jina Azad û Mêrê Azad e. Eger îro 
jin xwedî li hebûn û mafên xwe 
derdikevin, bi dirûşmeyên “Azadi-
ya Rêber Apo Azadiya Me ye” di-
herikin meydanên çalakiyê, wateya 
vê mezin e. Û hêzên Modernîteya 
Kapîtalîst, dagirker û qirker çiqas 
hewl bidin PKK’ê reş bikin jî, êdî 
PKK’ê wek heqîqeteke civaka 
azad, wekhev û demokratîk di nav 
dilê milyonan girseyên civakî de 
bi awayekî qet neyê reşkirin, cihê 
xwe girtiye. 

Qencî

Sîpan Şînda
Di dîrokê de û bi taybetî jî di dîroka 
olan de, her tim du hîmên bingehîn 
hene; qencî û neqencî/xirabî yan ji bașî 
û nebașî. Ne tenê Xwedayê qencîyê û 
yê neqencîyê tenê, herweha civak jî li 
gorî vê bûye du beș û li hemberî hev 
dubendî girtine. 
Peyva qencîyê yek ji peyvên ku di 
teolojî û di ontolojîyê de herî zêde 
li ser hatî sekinîne. Berovajî vê, 
neqencî/xirabî hatiye pașguhkirin û 
fîlozofan giraniya xwe daye ku qencîyê 
û girîngiya wê bi kûr û hûr bidine 
fêmkirin. Gelek fîlozofên weke Kant, 
Nietzsche, Augustinûs, Farabî, Xezalî, 
Xanî û Rûmî li ser qencîyê sekinîne û 
di derbarê vê peyvê de zêde serê xwe 
êșandîne. Lê ew qencîya ku ew behsê 
dikine, qencîya xas e. Ji xwe dive qencî 
xas be. Dema mirov qencîyê dike, divê 
mirov ne bi niyeta çi berjewendiyan 
bike û ne li benda çi tiștan be yan jî ji 
bûna hinek bêjine te qencî kir, bike. Ji 
xwe ew qencîya bi niyeta berjewendi-
yan bête kirin, çi hizûrê jî nade mirovî. 
Lê qencîya bêyî ku mirov çi hêvî jê 
hebe bête kirin, hizûreke bê hempa 
dide mirovî. Dema mirov qencîyê li 
yekê dike, divê mirov li wî/ê nede 
hîskirin ku vaye min qencî lê kiriye. 
Ji ber ku wê demê ew kes wê xwe di 
bin minetê de bibînin. Wê çaxî jî çi 
wateya qencîya mirovî namîne. Divê 
qencîya mirovî jî weke hez jê kirina 
zarok û welatê mirovî be. Çawa mirov 
bi dil û can ji welat û zarokên xwe hez 
dike, divê mirov qencîyê ji welê ji dil û 
can bike û ji qencan hez bike. Fîlozofê 
mezin Xanî di vî warî de wiha dibêje: 
Ey dost bi dil be yarê qencan
Ya qenc bibe neyarê qencan
Ew qenc in û qencîyê dizanin
Ew xeyrê ji qencîyê nizanin
Di nava civaka Kurd de qencî û qencî 
kirin weke tiștekî pîroz tête qebûl kirin. 
Bi taybetî jî qencî li mirov û xizman, 
li cîran, nas û dost û derdorê kirin, her 
tim tête pêșniyaz kirin û teșwîq kirin. 
Heta tête ferzkirin. Lê di vir de jî dîsa 
qencîya xas girîng tê dîtin û bal tête 
kișandin ku divê çi hêvî ji qencîyê 
nebe. Gelo heke yê/a ku mirov qencîyê 
lê dike xirab be yan jî alîgirê xiraban 
be wê çawa be? Bê goman divê mirov 
qet li ser vê ne hizire û hecgo mirov 
qencîyê li qencan dike, li wan jî bike. 
Pêșiyên Kurdan gotine: Qencîyê bike û 
bavêje di avê de. Di virde niyet girîng 
e. Mirov qencîyê li kê bike bila mirov 
bikê, divê mirov bi niyeteke baș û 
dilekî sax bike. Qencî xwediyê xwe 
nas dike. Ango tu qencîyê ji bo xwe 
dikî ne ji bo tu kesek din. Ji ber ku ji 
dilê te tê tu dikî. Dibe ku niyeta kesên 
ku tu qencîyê li wan dikî xirab be jî, lê 
ew ne pirsgirêka qencîker e. Heta heke 
ew kesên ku mirov qencîyê li wan dike 
xirabîyê jî li mirovî bikin, divê mirov 
ji ya xwe neyê xwarê û qencîya xwe 
bidomîne da ku ew bigihê armanca 
xwe. Her çend di vî warî de gotinek 
ya pêșîyan dibêje “Qencîyê li qencan 
bike, lê li gorî min ev wate û naveroka 
qencîyê dikuje. 
Bê goman gotinên pêșîyên Kurdan yên 
nerênî jî di derbarê qencîyê de hene. 
Weke dibêjin: Qencî kurê kerê ye. Yan 
jî: Qencî dibe gincî. Lê her çi dibe bila 
bibe, divê mirov li gorî wateya qencîyê 
ya xas hereket bike. Heke mirov qencî 
tenê li qencan kir, wê demê mirov ji 
neqencan re dibêje tu li ser riya rast î. 
Divê mirov tu caran xwe nexe di kirasê 
neqencan de û nebe hevalbendê wan. 
Weke Seyadayê Xanî dibêje:
Hindî ku bi wan bikî cefayê 
Ew dê bikirin bi dil wefayê
Zinhar nebe muhibê xiraban 
Ne dost ne dijminê kîlaban
Bê goman tu kes nabêje mastê min tirș 
e. Lê belê mastê mirovî be jî, dema tirș 
be, tama devê mirovî nexweș dike.

Cemîl Bayik diyar kir ku dewle-
ta Tirk qedera xwe bi tasfiyekiri-
na Kurdan ve girê daye û PDK’a 
malbata Barzaniyan jî bi her alî ve 
alîkariya dewleta Tirk dike. Herwi-
ha da zanîn ku Erdogan li ser gelê 
Filistînê bazirganiyê dike û wan 
dike qurban.

Hevserokê Konseya Rêveber a KCK’ê 
Cemîl Bayik beşdarî Bernameya Tay-
bet A Stêrk TV bû û têkildarî rojevê 
nirxandin kir  .
Cemîl Bayik derbarê Pêngava 
cîhanî ya azadiya Rêber Apo wiha 
got: “Pêngava ku hatiye pêşxistin 
pêngavêke mezin e. Lê belê hîn jî 
pêngav di destpêka xwe de ye. Lazim 
e mirov vê pêngavê bi gelek şeklan 

xurt bike û pêş bixe. Dibe ku dostan 
ev pêngav despêkirin, tevgera me jî 
got em di vê pêngavê de cih digirin. 
Wateya wê ne ku em tenê di pêngavê 
de cih digirin. Bi hemû derfetên xwe 
vê pêngavê bigihînin armanca wê û 
bi ser bixin. Ev peywireke dîrokî ye 
li ser hemû qedroyên vê tevgerê, li 
ser hemû Kurdên bişeref e. Lê ne 
tenê peywira wan e, di dinyayê de 
jî yên dostên gelê Kurd kî heye, yên 
ji bo azadî û demokrasiyê têdikoşin, 
yên xwedî wijdan exlaqê ne, xwedî 
fikirin kî heye lazim e di vê pêngavê 
de cih bigirin. Niha siyaseta ku li ser 
Rêber Apo tê meşandin mînaka wê 
li dinyayê nîne. Siyaseteke pir qirêj 
û gemar dimeşînin. Vaye em dibêjin 
tecrîda mutleq û 3 sal in agahî ji Rêber 
Apo nayên wergirtin. Kes nizane bê 
rewşa Rêber Apo çi ye. Ew siyaseta 
ku li ser Rêber Apo dimeşînin, li ser 
civaka Kurd jî dimeşînin. Heta li ser 
demokrat, sosyalistan û azadîxwazên 
Tirkiyeyê jî dimeşînin.”

‘PDK’ê ji her aliyî ve dijminatiya 
kurdên azad dike’

Bayik bal kişand ser xiyaneta PDK’ê û 
wiha got: “Dewleta Tirk ji bo hereketa 
me tasfiye bike, ji bo ku qirkirina ser 
Kurdan temam bike hemû derfetên 
xwe ji hundir û derve xistiye hereketê. 
Qedera xwe bi tasfiyekirina Kurdan 
ve girê daye. PDK malbata Barza-
niyan bi her alî ve alîkariya dewleta 
Tirk dikin. Her aliyê ve jî dijminiya 
PKK’ê dikin. Dijminiya Kurdên azad 
dikin. Dewleta Trik gav bi gav li Başûr 
pêş dikeve û ji xwe re ciyên eskerî 
çêdike. Heke alîkariya PDK’ê nebe 
ma dikare vana bike, ne mumkun e ku 
bike.  Tirkiye bi alîkariya Barzaniyan 
ne tenê li Başûr li ser Iraqê jî bandorê 
dike. Nahêle Iraq gav bavêje. Barzanî 
kişandin siyaseta xwe. Behdînan bûye 
wekî bajarekî Tirkiyeyê. Bê Tirkan 
nikarin tiştekî bikin. Tirkiye dixwaze 
hemû dewletên herêmê bikşîne ser 
siyaseta xwe ya li dijî PKK’ê. Vê bi 
hêza PDK’ê dike. Sedema wê PDK 

ye. Armanca xwe venaşêrin. Dixwazin 
Başûr bi tevahî dagir bikin. Li Başûr 
gelek baregehên Tirkiyeyê hene, MÎT 
jî li Hewlêr û her derê Başûr e.”

‘Yên ku kurdan qetil dike nikare 
bibe dostê filistînê’

Bayik derbarê şerê Îsrayî û Hemasê 
wiha got: “Em li dijî qirkirinê ne. Li 
ser gelê Filistînê qirkirinek heye û la-
zim e ev qirkirin bi dawî bibe. Niha 
hin dewlet hin axaftinan dikin, civînan 
dikin û dibêjin lazim e şer bisekine û 
dewleta Filistînê jî çêbibe. Ev hemû 
axaftinin, yek jî çareseriyê pêş naxe. 
Ev dewletana berjewendiyên xwe esas 
digirin. Berjewendiyên wan çi ne li gorî 
wê tevdigerin. Niha li dinyayê her ku 
diçe hereketên sosyalîst, demoratîk, 
azadîxwaz, jin û ciwan li Filistînê xwedî 
derdikevin. Lazim e xebatên xwe xurtir 
bikin. Bi dewletan pirsgirêk çareser 
nabin. Bi dîn, nijadperestiyê pirsgirêk 
çareser nabin. Yên pirsgirêk çêkirine 
wê çawa pirsgirêkan çareser bikin? 

Lazim e gelê Filistînê û Cihû dest bidin 
hev û li dijî vî şerî derkevin. Bi hev re 
têbikoşin. Çareserî di vê de ye. Hem 
Hamas û hem jî dewleta Îsraîlê herdu jî 
dîn û nijadperestiyê bi kar tînin. Ev ne 
şer disekinîne û ne jî pêşiya qetlîamê 
digire. Ev komkujiyê xurtir dike. Li dijî 
vê divê Filistînî û Cihû pêkve bisekinin. 
Niha Erdogan sextekariyeke mezin dike, 
durûtiyeke mezin dike. Wer dide diyar-
kirin ku wekî ku xwedî li gelê Filistînê 
derdikeve nîşan dide. Bi vê rastiya xwe 
vedişêre. Yê ku li ser Kurdan qirkirinê 
dimeşîne çawa dibe dostê Filistînê? Vê 
bi temamî ji bo berjewendiyê xwe dike. 
Ji bo qirkirina Kurdan temam bike vê 
propagandayê dike. Dixwaze qirkirina 
Kurdan veşêre, dixwaze di bin siya şerê 
Îsraîl û Filistînê de temam bike. Yek jî ji 
bo desthiladariya xwe xurt bike, rojeva 
Tirkiyeyê biguherîne û bertek ji bo wan 
çênebe vê dike. Bazirganiya navbera 
Îsraîl û Tirkiyeyê ji her demê bêhtir e. 
Ev di şer de jî berdewam dike. Çawa 
dibe dostê Filistînê. Li ser gelê Filistînê 
bazirganiyê dike, wan dike qurban.”

Rojnamevan Silêman Ehmed ku ji aliyê 
PDK’ê ve hatiye revandin, 25 roj in agahî 
jê nayê girtin. Ajansa Rojnews ku Eh-
med endamê wan e, PDK’ê ji ewlehî 
û jiyana wî berpirs nîşan dide.
Edîtorê beşa Erebî ya Ajansa Rojnewsê 
Silêman Ehmed roja 1’ê Cotmehê ji bo 
serdanê çûbû cem malbata xwe ya li 

Taxa Şêx Meqsud a Helebê. Silêman 
roja 25’ê Cotmehê dema xwest di ser 
deriyê Pêş Xabûr (Sêmalka) re derbasî 
Başûr bibe, ji aliyê hêzên PDK’ê ve 
hat revandin û ev 26 roj in agahî jê 
nayê girtin.
Hefteyek piştî windabûna Silêman 
Ehmed, asayîşa PDK’ê ya Dihokê bi 

daxuyaniyek berovajîkirin û nerast 
gotin ku qaşo revandina rojnamevan 
Silêman Ehmed ‘ne ji ber karên wî 
yên rojnamevaniyê’ û bi eşkere gefa 
cezakirinê li rojnamevan Silêman kirin 
û îtiraf kirin ku wî revandine. Silêman 
Ehmed nêzî 5 salin di beşa Erebî ya 
Rojnews’ê de dixebite.

Li gel ku bertek û helwestên dijî revan-
dina Silêman Ehmed zêde dibin, her 
ku diçe guman û fikarên li ser jiyana 
Silêman Ehmed jî zêde dibin.
Ajansa Rojnews ku Ehmed endamê wan 
e, PDK’ê ji ewlehî û jiyana wî berpirs 
nîşan dide.

Hevserokê Tevgera Civaka Demokratîk 
(TEV-DEM) Xerîb Hiso pêngava cîhanî 
ya bi dirûşma “Ji Abdullah Ocalan re 
azadî, ji pirsgirêka Kurd re çareseriya 
siyasî” nirxand.
TEV-DEM’ê bi çalakiyên cur bi cur 
beşdarî pêngava ji bo azadiya fîzîkî 
ya Rêber Abdullah Ocalan û çare-
serkkirina pirsgirêka Kurd bû ku 10’ê 
Cotmehê dest pê kir.
Xerîb Hiso li ser dema ragihandina 
pêngavê got: “Pêngav girîng e, di 
pêvajoyeke girîng de hate destpêkirin 
û bandoreke rasteqîn çêkir. Pêngav 
dê bi encamên girîng û dîrokî berhem 
bide, nemaze ku li seranserî cîhanê 
belav bûye. Ev pêngav gavek ber bi 
çareseriyê ve ye û li ser asta cîhanê 
bûye xwedî giraniyeke mezin.”
Hiso anî ziman ku çareseriyên tevahî 
alozî û pirsgirêkan li cem Rêber Ab-
dullah Ocalan in û wiha pê de çû: 
“Êdî her kes dizane ku çareseriyên 
tevahî alozî û pirsgirêkên di serdema 
me heyî de li cem Abdullah Ocalan 
in. Rêber Abdullah Ocalan yekane 
kes e ku ji bo nirxên mirovahiyê tê 
dikoşe. Çareserî Rêber Ocalan e, 
berxwedan û têkoşîna wî ya ji bo 

azadiyê watedar e. Rêber Apo lehengê 
serdema nû ye.”
Li gorî Hiso, li cem hêzên navneteweyî 
çareserî tune ne, lewra şer tercîh dikin 
ku mirovahiyê bi karesaet û siyasetên 
qirkirinê ve rû bi rû dihêle. Hiso di 
dewama axaftina xwe de got: “Rêyên 
çareseriyê li cem hêzên hegemonîk 
tune ye. Çareserî li cem Rêber Abdul-
lah Ocalan e. Rêber Ocalan ne tenê 
ji bo Kurdan, di heman demê de ji bo 
gelên ku ev pêngav dane destpêkirin 
destkeftiyek e. Wê dengê gel nesekine 
heta ku dengekî ji Rêbertî bibhîze 
û rewşa wî nas bike, heta deriyên 
Îmraliyê li pêşiya şandeyan werin 
vekirin û tecrîd were şikandin. Her 
kes ji bo yek armancî an ku ji bo 
şikandina tecrîdê bûne yek.”
Hevserokê TEV-DEM’ê destnîşan kir 
ku azadiya Rêber Abdullah Ocalan 
tê wateya çareserkirina pirsgirêkên 
Kurd, Filistîn û pirsgirêka Ermen, Tir-

kiye  û tevahî pirsgirêkên Rojhilata 
Navîn û got: “Azadiya Rêber Abdullah 
Ocalan dê bibe sedema avakirina 
şaristaniyên azad, demokratîk,  îrade, 
wekhevî û azadiya jinan e. Dê bibe 
sedema avakirina kesayetên nû û dê 
çand û civakan bike yek, beşdarên 
pêngavê jî li ser van xalên navborî 
li hev dikin.”
Li gorî Hiso, pêngav xwe dispêre Şore-
şa Bakur û Rojhilatê Sûriyeyê, şoreşa 
mirovahiyê ya modern a şaristanî 
ku bandorek li mirovahiyê kir û li 74 
navendên cîhanê deng vedaye. Hiso 
da zanîn ku pêngav berfirehtir û bi 
bandortir dibe û got:”Pêngav hêz û 
têkoşîna xwe ji şoreşê digire, ji ber 
vê yekê her kes piştgiriya wê dike ku 
rêya rizgariyê, îrade û siberoja xwe 
di rihê vê şoreşê de dibîne.”
Hiso bal kişand ser tecrîdê jî û ev 
nirxandin kir: “Girankirina tecrîdê 
xetereyê çêdike, her wiha çand û 
civakên ku ji bo azadiya Rêber Ab-
dullah Ocalan tê dikoşin, dixe rew-
şeke tecîrdê. Bi tecrîdkirinê re her 
kes tê hedefgirtin.  Tecrîd di radeya 
yekemîn li ser Tirkiye, piştre jî li ser 
gelan xetere ye. Dema ku Tirkiye vê 
xetereyê nabîne tecrîdê wekî amûrekê 
kuştin û dagirkiriyê ya bi feraseta 

faşîst bi kar tîne, mirovahî berdêlên 
wê didin. Di siberojê de jî wê dewleta 
Tirk berdêlên giran bide, ji ber ku 
faşîzm ne cihê çareserî ye, lê belê 
cihê afirandina aloziyên aborî, civakî, 
siyasî û leşkerî ye ku dema tengav 
dibe êriş dike.”
Hiso anî ziman ku berdêl çi dibe 
bila bibe, divê tecrîda giran a li ser 
Rêber Abdullah Ocalan were şikan-
din û got, li ser asta Kurdistanê jî 
divê her kes têkoşîna li dijî tecrîdê 
erkeke neteweyî û exlaqî bibîne û ji 
bo pêkanîna azadiya fîzîkî ya Rêber 
Abdullah Ocalan bixebite.
Xerîb Hiso bal kişand ser çalakiyên 
li Bakur û Rojhilatê Sûriyeyê yên di 
çarçoveya pêngava cîhanî de û got: 
“Li bajarên Bakur û Rojhilatê Sûriyeyê 

rojekê jî têkoşîna ji bo azadiya Rêber 
Abdullah Ocalan nesekiniye, ev cihê 
spasdarî û rêzdariyê ye. Ji 7 heta 70 
salî her kes têkoşînê dike. Kon tên 
vedan û panêl tên lidarxistin. Ev çalakî 
bi nirx û watedar in. Tu gelî mîna  gelê 
li vir ji bo azadiya Rêberê xwe  kar 
û xebat nekiriye. Ev çalakbûn asta 
piştevanî, îşqa mezin a ji berxwedana 
Rêber Abdullah Ocalan ê ku bi gelan 
re bû yek, nîşan dide. Bi vê îşqê û bi 
vê hezkirin, bi rihê berxwedanê gel 
bi Rêber Abdullah Ocalan re yek e.”
Hevserokê TEV-DEM’ê Xerîb Hiso ji 
bo azadiya Rêber Abdullah Ocalan 
banga xurtkirina çalakiyan, lidarxis-
tina panelan û avakirina têkiliyan bi 
civakên derveyî welat re kir.

Heyva Sor

Di sala 1859’an de di navbera Fran-
sa û Awusturya de şer derket û her 
du artêş li Îtalyayê li nêzî gundê 
Solferino şer kirin, 300 hezar leş-
ker beşdarî şer bûn û leşkeran ji 
hilatinê heta rojava 15 demjimêran 
şer kirin û artêşa Fransa di şer de 
bi ser ket. Lê mirî û birîndar gelek 
bûn, 42 hezar birîndar hebûn. Di 
tevahiya şevê de qîrîn li seranserê 
Deşta Solferînoyê bilind bû. Sibeha 
roja din hemwelatiyê Swîsrî Hen-
ri Dunant di wir re derbas dibû, 
ew ji tiştê ku dîtiye tirsiya, lew-
ra wî biryar da ku alîkariyê bide 
van mirovên belengaz û bang li 
gundiyên wê herêmê kir, ku di vê 
pirojeyê de alîkariya wî bikin. Di 
dirêjahiya çend rojan de, hewl dan 
ku birînên xwe bipêçin û birîndaran 
rizgar bikin. Lê ji ber ku dem ge-
lek dereng bû, û demeke dirêj li 
eniyên şer ew birîndar bê alîkarî 
mabûn û xwîn gelek wendakiribûn 

û birînên wan nehatibûn derman-
kirin û iltîhabgiribû. Dema ku ev 
yek rûda Henry Dunant dihizirî ku 
“Divê ev yek neqewime. Di şert û 
mercên herî xirab de, eger mirov 
şer bikin, divê ew têra xwe jîr û 
medenî bin ku qurbaniyan hilgirin 
û li wan xwedî derkevin û nehêlin 
ku jiyana xwe ji dest bidin.” 
“Ma ne pêkan e ku di dema 
aşîtiyê de li hemû welatên cîhanê 
komeleyên alîkariyê hebin ku di 
dema şer de, bêyî ku ferqê bixin 
navbera hevalê xwe, alîkariya 
birîndarên her du aliyên şer bikin. 
Li Cenevreyê çar hevalên Dunant 
biryar dan ku însiyatîfê ava bikin ji 
bo ku ew bigihêjie armanca xwe. 
Li hev civiyan û bi hev re xebitîn 
û piştî demeke kin ji gelek wela-
tan kesayetiyê navdar vexwen-

din Cenêvê û hizra xwe ji wan 
re rave kirin û gotin: “Em li vir 
in. ji bo xwedîderketina li nexweş 
û birîndaran û me rêziknameyek 
amade kiriye, heger hûn bi van 
rêgezan razî bin û îmze bikin, wê 
gavê em ê, bi hevre kar bikn.” 
Ji ber vê yekê, hema - hema 
hemî welatên cîhanê soz dan ku 
van rêgezên ku jê re “Peymana 
Cenevreyê” tê gotin, bicîh bînin. 
Niha çar peymanên navneteweyî 
hene ku armanca wan parasti-
na hemû mexdûrên şer e. Henry 
Dunant û hevalên wî komîteyek 
bi navê “Komîteya Xaça Sor a 
Navneteweyî “ di sala 1863’an 
de ava kirin.

Sedema hilbijartina navê 
Xaca Sor

Çima ev nav hate hilbijartin? (Navê 
Xaça Sor) ji ber ku ala Cenêvê 
xaçekî spî ye li ser paşperdeya sor, 
û ji bo rêzgirtin ji Henry Dunant 
ku xwediyê vê ramanê bû, logoya 
vê komîtê li ser ala welatê Henrîk 

Dunant hate pejirandin, lê berevajî 
reng da ku li ser erdek spî bibe 
xaça sor. Dema ku welatên îslamî 
û erebî bi taybetî hatin vexwendin, 
bi wê hizrê razî bûn û bi heman 
şert û navî peyman îmze kirin. Lê 
ji ber mebestên olî peyva xaç û 
heyv bihev hatin guherandin, lê 
reng sor ma. Li vir peyva “heyva 
sor” derket holê.
Bi demê re ev komîte li teva-
hiya cîhanê belav bû, ku li her 
dewletekê û cihê ku şer lê heye 
şaxên Heyva Sor lê hate avakirin. 
Di nav de jî Heyva Sor a kurd.

Heyva Sor a kurd

Heyva Sor a kurd rêxistineke di sala 
1993’an de hatiye damezrandin û 
niha li gelek welatên Ewropî yên 

wek Almanya, Swêd û Brîtanyayê 
şaxên komkirina alîkariyan hene 
ku ew rêxistin wek xêrxwaziyê 
hatiye tomarkirin.
 Heyva Sor a Kurd  şaxên wê 
li Kobanê, Dirbêsiyê, Til Temr, 
Hesekê, Qamişlo, Amûdê, 
Tirbespiyê, Dêrik, Girkê legê  û 
Şêx Meqsûd hene. Herweha li 
kampên Hol, Newroz û Roj, li Efrîn 
û Serêkaniyê jî şaxê wê hebûn, 
berî ku Tirkiye û Artêşa Azad a 
Sûriyê ku ji aliyê Tirkiyê ve tê 
piştgirîkirin van bajaran dagir 
bike. Di dema dorpêçkirina 
Kobanê de, rêxistinê daxwaza 
alîkariyên pizîşkî û mirovî yên 
navdewletî û herwiha vegera 
karmendên pizîşkî ji bo alîkariyê 
kir.
 Heyva Sor a Kurd çavdêriya veki-
rina nexweşxaneyeke taybet ji bo 
pêşwazîkirina nexweşên Kovîd li 
parêzgeha Hesekê ya sala 2020’an 
de kir, û karwanên alîkariyê şandin 
deverên ku li Helebê di encama 
erdheja Kehreman merhiş de ku 
di 6’ê Sibat 2023’an de li Tirkiyê 
û Sûriyê rû dabû.

 Piroje

 Heyva Sor a Kurd ji bo çalakiyên 
xwe li bakurê rojhilatê Sûriyê şeş 
projeyên sereke hene: Projeya 
Zarokan, Projeya Malbata Xwişk 
(şeqîqa), Projeya Tenduristiyê, 
Projeya Alîkariya Lezgîn, Projeya 
Hevgirtina bi Girtiyan re û pirojeya 
Hevkariya bi Rêxistinên Alîkariyê 
yên Heman re.

 Naskirina navneteweyî

 Heyva Sor a Kurd niha ji aliyê 
Federasyona Navdewletî ya 
Civakên Xaça Sor û Heyva Sor 
ve nayê naskirin, ji ber ku divê 
ev rêxistin yekane û fermî ya 
alîkariyê ya dewleteke serbixwe 
be û peymanên Cenevreyê pe-
send kiribe da ku were naskirin. 
Di sala 2010’an de, Mûdîriyeta 
Çavdêrî û Xizmetguzariyê ya Eya-
leta Rheinland-Pfalz a Almanyayê 
biryar da ku Heyva Sor a Kurd 
nikare sembolên Heyva Sor û 
Xaça Sor bi kar bîne, ji ber ku li 
her eyaletekê tenê yek komeleya 
alîkariyê ya ku ji aliyê dewletê ve 
hatiye pejirandin, destûr daye vê 
logoyê bikar bînin û ji ber vê yekê 
rêxistinê li Rheinlandê komkirina 
alîkariyan qedexe kir.

Hewcedariya Herêmên 
Bakur û Rojhilatê Sûriyê ji 

rêxistineke weha re

Ji destpêka aloziya Sûriyê ve, 
herêmên Bakur û Rojhilatê Sûriyê 
rastî êrîşan tên. Di dawiya sala 
2012`an de komên çekdar ên 
girêdayî Eniya El-Nusra û komên 
din ên çekdar 

ê r i ş î b a j a r ê 
Serê Kaniyê kirin. Di wê demê de 
nêzî 35 hezar kes ji herêmê koçber 
bûn û rewşa wan ya tenduristiyê ge-
lek xerab bû.” Li vir komeke ji deh 
kesan ji personelên tenduristiyê û 
dilxwazan tîmek tenduristiyê ava 
kirin da ku alîkariya tenduristiyê 
pêşkêşî koçberên ji herêmên Roja-
va re bikin. Li Amûdê li hev civiyan 
û komîteyek bi navê Heyva Sor 
a Kurd ava kirin. Ji destpêkê ve 
Heyva Sor karî rola xwe ya biban-
dor li navçeyên nakok îspat bike 
û di nava çend mehan de hemû 
alîkariyên ku digihêştin Rojava, 
gihan Heyva Sor a Kurd û Heyva 
Sor a Kurd jî li ser sûdmendan 
belav kirin, piştre ev kar bi awayekî 
berfireh ber bi pêşveçûnê ve çû û 
gelek navend li gelek bajaran hatin 
vekirin, heyanî ku bi rengekî rêk 
û pêk ev kar hate birêxistinkirin 
û Têkiliya Heyv Sor a Kurd ber-
firehtir bû. 

Kar û xebatên Heyva Sor a 
kurd

Endama Desteya Rêveber a Heyva 
Sor a Kurd Dilkeş Îsa di derbarê 
kar û xebatên Heyva Sor de wiha 
ji Rojnameya Ronahî re rave kir:” 
Kar û Xebata Heyva Sor a kurd 
bi awayekî baş û serkeftî tê me-
şandin û li tevahiya gund, bajar 
û kampên koçberan û dibin siya 
rêveberiya xweser de navendên 
girêdayî Heyva Sor a kurd hatine 
rêxistinkirin. Navenda sereke jî li 
bajarê Qamişlo ye.” Herweha 5 
navendên rewşên awarte li Dêrik, 
Hesekê, Qamişlo, Reqa û Menbicê 

jî hene. 

Astengiyên li pêşiya xebatên 
Heyva Sor a kurd

Di derbarê astegiyan de jî Dilgeş 
Îsa wiha axaftina xwe berdewam kir 
û got: Gelek astengî li pêşiya Heyva 
Sor a Kurd derketin û bi taybet jî 
di dema şerên li ser van herêmê 
rûdayî û dorpêça li ser Bakur û 
Rojhlatê Sûriyê di destpêkê de li 
Rojava gelek pêdiviyên tenduristî 

peydadibûn. Di şerê li hemberî 
çeteyên DAIŞ’ê û dagirkeriya 
tirk û yê ku heyanî roja îro jî 
bênavber didome û qutkiri-
na avê ji mile dagirkeriya tirk 

ve  bûne sersebebê ku gelek 
nexweşî belav bûn, mîna nexwe-
şiya Kovîd-19 û gelek nexweşiyên 
din, yên ku peydakirina dermanan 
ji bona wan heyanî astekî zor bû. 
Ev hemû bûbelat û astengî erk û 
karê me hîn girantir dikir û zehmetî 
ji mere derdixistin holê. Di nava 
zor û zehmetiyên peydakirina 
pêdiviyên tendurestiyê û rêgirtina 
rê li hember anîna wan pêdiviyan 
wek girtina deriyê Tilkoçer û he-
nek sedemên din rewşa heyî hîn 
aloztirdikir.

Pirojeyên Heyva Sor a Kurd 
yên demên pêş

Endamê Desteya Rêveber a Heyva 
Sor a Kurd Dilkeş Îsa di derbarê 
pirojeyên Heyva Sor a kurd yên 
di demên pêş de wiha diyar kir: 
Pirojeyên me yên sereke ew 
e, ku em bêtir xwe li herêmên 
awarte û deverên ku pêwîstî li 
wir pêtir heye, mîna çihên her 
tim şer û pevçûn rûdidin, cihên 
ku pêdiviya wan bi alîkariya lezgîn 
heye, cihên ku erdhej û şewatên 
mezin lê çêdibin û em hewil didin 
ku ekîpên me ji bo van rewşan her 
tim hazir û amedebe. Herwiha li 
bajarê Qamişlo dest bi avakirina  
nexweṣxaneyeke taybet girêdayî 
nexweşiya penceşêrê hatiye kirin. 
Weke din jî du beşên wê yên din 
jî hene, wek beşa şewatê û beşa 
girêdayî zarokên telasîmiya re, û 
wê ew jî di dema pêş de werin 
vekirin. Weke din jî pirojeyek me 
ji bo parastina sivîlan bi taybet jî li 
Efrîn û Şêxmeqsûd heye. Herwiha 
em kar dikin ku gelek endamên 
me yên xwebexş û perwerdekirî û 
ji tevahî  rewşên zehmet û lezgîn 
re her tim amedebin.

6 3CIVAK Û JIYAN NÛÇE

Deriya Çiya / Qamişlo

Navenda nûçeyan

Navenda Nûçeya/ Qamişlo

Heyva Sor a Kurd
Heyva Sor a Kurd rêxistineke di sala 1993’an de hatiye damezrandin û niha li gelek welatên Ewropî yên wek 
Almanya, Swêd û Brîtanyayê şaxên komkirina alîkariyan hene ku ew rêxistin wek xêrxwaziyê hatiye tomarkirin.

‘Ji 7 heta 70 salî her kes ji bo azadiya Rêber Apo têdikoşe’

Cemîl Bayik: Erdogan gelê Filestînê dike qurban 

Ji rojnamevan Silêman Ehmed 26 roj in agahî nayê girtin

Hevserokê TEV-DEM′ê li ser çalakiyên ku ji bo azadiya Rêber Abdullah Ocalan li Bakur û Rojhilatê Sûriyeyê têne lidarxistin got, ev 
çalakî bi nirx in, ji 7 heta 70 salî ji bo azadiya Rêber Abdullah Ocalan têdikoşin.

Dagirkeriya Tirkiyê û komên 
Çeteyên di hundir Efrînê de hemû 
wehşiyet û hovîtiya xwe pêk anîn. Li 
hember cîhana ku ker û lal  e. Za-
rok, jin, pîremêr, ciwan û mirovahî 
tê kuştin. Derveyî kiryar, sûc û 
diziya ku li ser mal û milkê gelê 
resen tê kirin. Êdî hemû nirx û 
têgînên mirovahiyê li ser destê 
çeteyan tên windakirin. 

Bi sala ye dizî, kuştin, revandin, 
destdirêjî, îşkencekirin, binpêkirin 
û desteser kirin tên kirin. Gel li 
hember erd û malên xwe bi hesret 
man e. zêdetirî 5 sala ye komên 
çeteyan berhemên zeytûnên gel ji 
nîvî zêdetir talandikin. Bê guman 
ev yek bi darê zorê û di bin gefan 
de tê kirin. Gel ji tirsa wan re êdî 
nikare serî rake û ji bona mafê 
xwe bang bike yan jî xwedî li mal, 
milk, can û namûsa xwe derkeve.

 Li kêlek ewqas hewildanên da-
girkeriya Tirkiyê ya ku dixwaze 
dagirkeriya xwe di Efrînî de rawa û 
mayînde bike. Lê tişta ku bi destê 
faşîzma Tirkiyê û komên çete-
yan ve tên kirin, nayên veşartin. 
Li gorî rêxistina Mafê Mirovban 
Efrîn Sûriye kiryarên dagirkeriyê 
ji meha 11 an û bi destpêkirina 
mewsima zeytûnan re bi awayekî 
herî hovane hatine kirin.

Melek Xelîl bi hesreta mal û 
zeytûnên xwe jiyana xwe ji 

dest da

Hemwelatiyê Efrînî yê bi navê Me-
lek xelîl yê 63 salî. Ji gundê Elî 
Jaro yê girêdayî navçeya Bilbilê. 
Ji destpêka dagirkirina bajarê 
Efrînê ji aliyê dagirkeriya Tirkiyê 
û komên çeteyan ve di dîroka 18’ê 
Adara 2018 an ve. Mal û zeviyên 
zeytûnan yê dayîka melek ji aliyê 
kesekî bi navê “Esmer” yê girêdayî 
çeteyên Bazên Bakur yên weke 
Artêşa Watanî tên pênasekirin ha-
tine desteser kirin. Ji 5 salan ve 
dayîka Melek daxwaza heqê xwe 
dike, lê belê bê çare dima. Herî 
dawî komên çeteyan dayîka Me-
lek bi kuştinê tehdîd kirin. Dayîka 
Melek a Efrînî li mala mirovên xwe 
di gund de dima. Di dîroka 5- 11- 
2023 an de komên çeteyan êrîşî 
dayîka Melek kirin û di encama 
tirs û tehdîdê de dayîka Melek 
bi kirîza dil jiyana xwe ji dest da. 

Hat xuya kirin ku dayîka Melek 
gotibû piştî ew bimre. Ew dixwaze 
ji mala wê derkeve û bê oxir kirin.
Zelûx Reîşd
Çeteyên Sultan Suleyman Şah El 
Emşat bi rêveberiya “Mihemed 
Cesêm” yê bi nasnav Ebu Emşê. 
li ser hemwelatiyek ji Efrînê yê bi 
navê Zelûx Reşîd yê 60 salî ku ji 
gundê Senarê yê girêdayî navçeya 
Şiyê baceyek bi 8 hezar milyon 
ferz kir da ku bikaribe zeviyên 
zeytûm û hinarên xwe ji nû de 
bigire. Bi vê hejmara mezin ji pe-
reyan û desteserkirina çeteyan li 
ser milkê wê kirîza mejî re derbas 
bû. Weke ku hatiye diyar kirin niha 
dayîka Zelûx li nexweşxaneyekê 
li bajarê Efrînê dimêne û rewşa 
wê ne diyar e.

Diktur Osman Mixtad Henan   

Her wiha “Elî Nasêr” yek ji çeteyên 
Artêşa Watanî ya Sûrî, yê ku li ser 
haciza gundê Kemrûkê yê girêdayî 
navçeya Mabata dimîne. Di dîroka 
4- 11 an de, destdirêjî li diktur 
Osman Mixtad Henan yê 72 salî 
yê ji gundê Badîna kir. bi hinceta 
piştgiriya Berxwedaniya Xaza yê 
ku ciwalên zeytûnan bide. Lê ji 
ber diktur ev yek qebûl nekiriye, 
hat lêdan kirin. hêjayî bîranênê ye 
ku berê diktur hatiye girtin û bi 
baceyek ji pereyan hatibû berdan.

Mistefa Omer Hisên û 
qutkirina daran

Dagirkeriya Tirkiyê û komên çete-
yan bi kiryarên xwe yên dij mirovî 
û bê exlaqî yên li dijî gelê resen di 
Efrînê de bi armanca talankirina 
jiyana wan berdewam in. komek ji 
çeteyên Artêşa Watanî “Çeteyên 
El Hemzat” bi rêveberiya Seyîf Ebû 
Bekir. Yên li ser gundê Eyn Darê 
serwerin. Di heftreya derbasbûyî 
de nêzî 128 darên cur be cur û 
100 darên zeytûnê yê hemwelatiyê 
Mistefa Omer Hisên yê ji gundê 
Kurzêlê ku wewke muxtar li gundê 
Eyn Darê hatibû erkdar kirin Qut 
kirin.   
Rêvebrê çeteyan “Ebû Xalid” 
yê navenda navçeya Reco yê, 
mixtarên tavahî gundên girêdayî 
Reco kom kirin ji bo tekezkirina 
kesên ku ji Efrînê derketine û ji nû 
de vedigerin. Ji bona ku bi wan 
re lêpirsîn bê çêkirin, her wiha 
baceya pereyan jî were dayîn û 
nasnameyên wan bên çêkirin.  
Her wiha komek çeteyan yên 
çekdar di dîroka 6- 11 an de, 
nêzî 10 ciwalên zeytûnan yên 
hemwelatiyên gundê Qestel Kêşk 
yê girêdayî navçeya Şeran kirin. 
Navê xwediyê zeytûnan wiha ne 
“Hisên Xelîl, Ebdil Menan Mixtar, 
Mistefa Mixtar” her wiha çeteyan 
hejmarek ji darên wan qut kirin 
û firotin.

Ji bo azadiya fîzîkî ya Rêber Apo 
gelê kurd û azadîxwazên cîhanê 
pêngaveke cîhanî dan destpêkirin, 
her ku çû pêngav berfirehtir bû û 
li tevahiya cîhanê belav bû. Gelê 
Efrên û Şehbayê jî piştgiriya xwe ji 
pêngavê re anîn ziman û tekez kirin 
ku heyanî serkeftinê wê berxwedan 
berdewam be.

Di çarçoveya pêngava cîhanî ya ku 
di bin dirûşmeya “Ji Rêber Abdullah 
Ocalan re azadî û ji pirisgirêka kurd 
re çareseriya siyasî”, li çar aliyên 
cîhanê çalakiyên piştgirî û mezinki-
rina vê pêngavê hatine li darxistin. 
Li  ser vê esasî hemû gelê Kurd di 
xeta têkoşîn û gihandina vê pêngavê 
ji bo armancên wê rabûne ser piyan 
û dest bi çalakiyên berfireh li ser asta 
cîhanî û herêmî kirine. Gelên Bakur û 
Rojhilatî Sûriyê jî bi hemû pêkhateyên 

xwe tevlî vê pêngavê bûne. Li herêma 
Şehbayê jî gel ji bo piştgiriya pêngavê 
çalakiyên xwe didomînin. 
Derbarê pêngava azadiya Rêber Apo 
welatiyên li herêma Şehbayê ji rojna-
meya me re axivîn.

`Pêngava azadiya Rêber Apo wê 
bi serkeftinê tacîdar bibe’

Jina bi navê Bedîa Mislim diyar kir 
ku pêngava azadiya Rêber Apo wê 
bighêje armnaca xwe û wiha got: 
“Rêber Abdullah Ocalan xeta aza-
diya cîhanî ji bo tavahî cîhanê û 
mirovahiyê diyar kir. Felsefeya Rêber 
Apo ya azadî û demokrasiyê wê bi 
rihê gelên azadîxwaz yên ku gihîştine 
wê heqîqetê bi ser bikeve. Ji ber vê 
yekê doza Rêber Abdullah Ocalan û 
ya gelê Kurd derbasî navnetewî bûye, 
ji ber vê yekê ev pêngav wê muheqeq 

serkeftinê bîne. Pêngava azadiya Rêber 
Apo wê bi serkeftinê tacîdar bibe. “

`Xeta têkoşînê wê neyê berdan` 

Her wiha Bedîa anî ziman ku bi 
îdeolojiya Rêber Apo ew gihîştin 
rastiya azadiya jinê û wiha domand: 
“Rêber Apo di rastiya jinê de kedeke 
bê hempa da û têkoşîna jinê ya ji bo 
azadiya xwe birêve bir, ji lewra jinên 
Kurd, Ereb, Suryan, Çerkez û Turkmen 
bê ferq û cudahî di neva vê têkoşînê 
de hewandin. Di roja îro de bi hezaran 
jin li ser xeta Rêber Apo dimeşin, her 
wiha guhartin û veguhartinên dîrokî 
di civak û hişmendî de avakirin. Her 
çi bibe bila bibe emê dev ji têkoşîn 
û xeta azadiya rêber Apo bernedin”.

`Bi têkoşîna ciwanên Apoyî wê 
serkeftin misoger be`

Ciwanê bi navê Fihmî  Mihemed jî 
destnîşan kir ku têkoşîna 50’î salî bi 
ciwanên Apoyî hat destpêkirin û wê 
doza azadiya fîzîkî ya Rêber Apo li 
ser mile wan be û wiha got: “Di asta 
yekemîn de destpêkirina vê têkoşînê bi 
ciwanên welatparêz yên xwedî helwest 
hat destpêkirin. Di oxira vê têkoşînê 
de bi hezaran bedel hatin dayîn. Li 
ser wê bingehê di berdewamkirina 
têkoşîna 50 î salî de wê her bimîne 
doza azadiya fîzîkî ya Rêber Apo û ya 
gelê Kurd li ser milê  ciwanên Apoyî. Bi 
vê helwestê em tevlî tavahî pêngavên 
ku hatine destpêkirin dibin”.
Fihmî bi van gotinan axaftina xwe 
bi dawî kir: “Em banga tavahî gelê 
azadîxwaz û yê Kurd li çar aliyên 
cîhanê dikin ku tevlî meşa azadiyê 
bibin. Bi taybet ciwanên Kurd yên 
ku bingeh û stûna civakê ne divê bi 
enerjî û helwestên xwe yên hember 
dagirkerî û faşîzmê rabin ser piyan û 
doza gelê Kurd geş bikin.” 

Desteya Têkiliyên Derve ya Rêveberiya 
Xweser yek ji saziyên ku erka wê 
ya sereke, xurtkirina peywendiyan 
bi welatên cîhanê re ye. Armanc 
ji van peywendiyan jî pêkanîna 
danûstandinên diblomasî  û xurtki-
rina aliyê siyasî yê Rêveberiya Xwe-
ser e. Li aliyekî din jî pêşwazîkirina 
şandeyên ku ji derveyî herêmên Bakur 
û Rojhilatê Sûriyê ji bo mijarên cuda 
serdana Rojava û Sûriyê dikin.  
Di heman demê de Desteya Têkiliyên 
Derve ya Rêveberiya Xweser gelek 
kar û xebatên din dide pêşiya xwe, lê 

niha bi awayekî taybet ji bo danasîna 
pergala Rêveberiya Xweser ya Bakur 
û Rojhilatê Sûriyê û projeya Netewa 
Demokratîk  peywendiyên xwe li ser 
asta cîhanî xurtir dike. Herwiha ji bo 
dadgehkirina dagirkeriya Tirk li ser 
sûcên wê yên dijmirovî  û çareser-
kirina pirsgirêka çete û malbatên 
DAIŞ’ê  yên li herêmên bakur û 
rojhilatê Sûriyê, Desteya Têkiliyên 

Derve gelek danûstendina dike.
Girêdayî kar û xebatên diblomasî yên 
Desteya Têkiliyên Derve ya Rêveberiy 
Xweser a Bakur û Rojhilatê Sûriyê, 
berdevkê Fermî yê Desteya Têkiliyên 
Derve, Kemal Akif ji rojnameya me 
re axivî.

 ‘Bi riya zêdetirî 7 nûnertiyan 
xebatên diblomasî tê meşandin’

Kemal Akif da zanîn ku ji bo pêşxistina 
kar û xebatên doblomasî,  Desteya 
Têkiliyên Derve ya Rêveberiya Xweser 
zêdeyî 7 nûnertiyên xwe li welatên 
cîhanê vekirine û wiha domand: “Kar 
û xebatên me yên diblomasî di asteke 
berfireh de tê meşandin, ev xebat jî 
li ser asta cîhanî ye. Hêjayî gotinê 
ye ku kar û xebatên me li zêdetirî 
7 welatên Ewropî û Erebî ji aliyê 
nûnertiyên me yên li wir ve tên me-
şandin. Di serî de em bi hemû hêz û 
vîna xwe  ji bo qeblkirina  Rêveberiya 
Xweser û xurtikirina  pergala wê kar 
dikin. Herwiha em pirojeya Netewa 
Demokratîk weke riya çareserkirina 
kirîza Sûriyê didin destnîşankirin û 
xebatên me jî di vî warî de bi berfirehî 
tên kirin. Di heman demê de jî xete-
riya çeteyên DAIŞ’ê li ser herêmên 
me û girîngiya dadgehkirina wan li 
ser asta navdewletî tê parvekirin. Li 
aliyekî din jî êrîşên dagirkeriya Tirk 
li ser herêmên Bakur û Rojhilatê 

Sûriyê yên ku gelên me hedef dig-
re bi riya têkliyên diblomasî ji raya 
giştî ya cîhanê re tên eşkerekirin.”  

‘Pirojeya Rêveberiya Xweser, 
riya rasteqîne ya çareseriya 

kirîza Sûiriyê ye’

Akif diyar kir ku pirojeya Netewa 
Demokratîk pirojeyeke rasteqîn e ji 
bo çareseriya kirîza Sûriyê û wiha got: 
“Kirîza Sûriyê sala xwe ya 12’emîn 
derbas kiriye, ev kirîz jî hîn berdewam 
e û her ku diçe rewşa gelên Sûriyê 
aloztir dibe. Di dirêjahiya 12 salan 
de tu hêz an dewletek nikarîbû bibe 
bersiv ji bo çareserkirina vê kirîzê. 
Lê îro Pirojeya Rêveberiya Xweser 
weke riyeke bingehîn û rasteqîn e ji 
bo çareserkirina kirîza Sûriyê û gelên 
wê. Pirojeya Netewa Demokritîk, ji bo 
yekîtiya gelên Sûriyê û pêşerojeke 
azad  û bi ewle, îro xwe isbat dike, 
herwiha em jî li ser vê bingehê vê 
pirojeyê pêşkêş dikin. Rêveberiya 
Xweser hertim armanca wê ew e ku 
yekîtî, aramî û aştiyê di nav gelên 
Sûriyê de were avakirin û ji bo van 
mijaran jî xwedî piroje ye. Lê dewleta 
Tirk a dagirker li dijî Rêveberiya Xwe-
ser, piroje û armancên wê derdikeve. 
Di heman demê de ewlekariya giştî, 
armancên rêveberiyê, gelên Bakur û 
Rojhilatê  Sûriyê, herwiha binesaziya 
wê hedef digre.”

‘Dagirkeriya Tirk nahêle çeteyên 
DAIŞ’ê werin dadgehkirin’

Berdevkê Giştî yê Desteya Têkiliyên 
Derve, Kemak Akif destnîşan kir ku 
dagirkeriya Tirk astengiyan derdixe 
pêşiya pêvajoya dadgehkirina çeteyên 
DAIŞ’ê û wiha anî ser ziman: “Girêdayî 
dosiya çeteyên DAIŞ’ê û dadgehkirina 
wan karê diblomasî tê kirin, hejmareke 
mezin di girtîgihên Rêveberiya Xweser 
de hene. Çeteyên DAIŞ’ê gelek sûcên 
kuştin û talankirinê di derheqê gelên 
Sûriyê de kirine bi taybetî gelên Bakur 
û Rojhilatê Sûriyê. Di roja me ya îro 
de pêwîstiyeke mezin bi dadgehkiri-
na çeteyên DAIŞ’ê heye. Rêveberiya 
Xweser jî xeteriya DAIŞ’ê û pêwîsiya 
ku ev çete werin dadgehkirin  bi dihê 
caran di daxuyanî, civîn û hwd… 
de bi bîr xistiye. Herwiha derfetên  
Rêveberiya Xweser ji bo dadgehkirinê  
heye û dixwaze ev dadgehkirin li ser 
asta navdewletî were pêkanîn. Lê 
dagirkeriya Tirk hertim astengiyan ji 
bo vê dadgehkirinê çêdike. Ew bi çi 
awayî be nahêle pirojeya Rêveberiy 
Xweser ya ji bo dadgehkirina DAIŞ’ê 
pêk were. Dema ku dadgekirin pêk 
were, bêguman wê rastiya dewleta 
Tirk a dagirker were kişfkirin. Ji ber 
vê yekê jî êrîşî herêmên me dike û 
bi vî şêweyî hebûna çeteyên DAIŞ’ê 
mayînde dike. ”

Reşo Mihemed/Qamişlo

 Vîndar Roj/ Şehba

Kar û xebatên Desteya Têkiliyên Derve 
ya Rêveberiya Xweser

‘Pêngava azadiya Rêber Apo wê bi serkeftinê 
tacîdar bibe’

Berdevkê Giştî yê Desteya Têkiliyên Derve ya Rêveberiya Xweser, Kemal Akif da zanîn ku Desteya Têkiliyan bi 
riya zêdeyî 7 nûnertiyên xwe yên li Ewrop û welatên Erebî kar û xebatên îstratîjîk didin meşandin. 

Di Efrînê De Siyaseta Qirkirinê berdewam e

Çareseriya pirsgirêka Kurd xweseriya demokratîk e

Di Efrînê de pênasekirina mirovahiyê êdî nema ye. Gelê resen li hember mal û milkê xwe bi hesret dimîne û dimre. 
Komên çeteyan di bajarê Efrîna dagirkirî de tu reng û cureyên kiryar û kuştinê nehiştin û nekirin. 

Ji remanê Rêber Apo

Mirov dikare çareseriya xweseriya 
demokratîk bi du riyan pêk bîne: 
Ya yekê, li ser bingehê
lihevhatina bi dewletên netewe re 
ye. Çareseriya wê ya berbiçav bi 
destûra bingehîn a demokratîk tê 
îfadekirin. Ji mîrateya civakî-dîrokî 
ya gel û çandan re rêz digire. Aza-
diya rêxistinî û xweîfadekirinê ya 
van mîrateyan ji mafên bingehîn 
ên destûrî yên dest ji wan nabe 
dihesibîne.
Xweseriya demokratîk prensîba 
bingehîn a van mafan e. Şertên 
sereke yên vê prensîbê ew in, divê 
dewleta netewe ya serwer dest ji 
her cure polîtîkayên îmha û înkarê 
bikişîne û neteweya bindest jî divê 
fikra xwe ya avakirina dewletoka 
xwe ya netewe biterikîne. Heta 
herdu netewe van meylên xwe 
yên dewletparêz neterikînin, zor e 
ku projeya xweseriya demokratîk 
were pêkanîn. Welatên Yekîtiya 
Ewrûpayê di encama ezmûna xwe 
ya dewleta netewe ya ji sêsed salî 
zêdetir de qonaxa gihiştinê ew 
e, di çareserkirina pirsgirêkên 
herêmî, neteweyî û hindikayî yên 

dewleta netewe de modêla herî 
baş xweseriya demokratîk qebûl 
dikin. Li derveyî vê riyê hemû 
riyên din an pirsgirêkan paş ve 
dixin û bi vî awayî xetimînê xurt 
dikin an jî rê li ber şerên dijwar 
û ji hev dûrketinê vedikin. Dîroka 
pirsgirêkên neteweyî bi mînakên 
bi vî rengî tijî ye. Welatên Yekîtiya 
Ewrûpayê şêst salên xwe yên 
dawiyê di nava dewlemendî û 
xweşhaliyê de derbas dikin.
Ji ber ku kengî xweseriya 
demokratîk qebûl kirin, karîbûn 
bi helwestên nerim û afirîner nêzî
pirsgirêkên neteweyî, herêmî û 
hindikayiyan bibin. Lê li cem Ko-
mara Tirkiyê berevajiyê vê dibe. 
Bi polîtîkayên îmha û înkarkirina 
Kurdan dixwazin dewletdariya ne-
tewe temam bikin. Ji ber vê yekê 
Komar anîn ber jihevdeketinê, 
rê li ber pirsgirêkên mîna çiyan 
vekirin, kirin ku timî rewşa krîzê 
hebe, her deh salan carekê serî 
li darbeyên eskerî didin û Komar 
xistin nava rejîmeke şerê taybet ê 
Gladîo. Eger dewleta netewe ya 
Tirk dest ji van hemû polîtîkayên 
bi vî rengî yên hundir û derve û 
pêkanînên rejîmê bikişîne, bi giştî 

hemû çandan (çanda Tirk û Tirk-
menan jî di navê de) û bi taybetî jî 
xweseriya demokratîk a hebûna 
çanda Kurd her ku qebûl bike, wê 
karibe weke komareke demokratîk 
û laîk a normal (huqûqî) bigihîje 
xweşhalî, dewlemendî û aştiya 
mayînde.
Riya duyemîn a çareseriya xwe-
seriya demokratîk li ser bingehê 
lihevhatina bi dewletên netewe 
re nîne, projeya xwe bi awayekî 
yekalî bi cih tîne. Di çarçoveyeke 
berfireh de alî û şaxên xweseri-
ya demokratîk bi cih tîne, mafê 
netewebûyîna demokratîk a Kurdan 
pêk tîne. Bêguman dewletên ne-

tewe yên serwer wê vê riya yekalî 
ya netewebûyîna demokratîk qebûl 
nekin û şerê zêde bibin. Di rewşeke 
bi vî rengî de dewletên netewe çi 
yek bi yek çi jî bi awayekî hevpar 
(mînak Îran-Sûrî-Tirkiye) wê êrîş 
bikin. Li hemberî van êrîşan gelê 
Kurd ‘ji bo hebûna xwe biparêze û 
ji bo bi awayekî azad bijî neçar e 
ku bikeve pozîsyona şer û sefer-
beriya topyekûn.’ Eger di nava şer 
de lihevhatineke muhtemel bibe 
yan heta serxwebûn çêbibe, li ser 
bingehê xweparastinê wê bi tevahî 
şaxên netewebûyîna demokratîk 
bi hêza xwe pêş bixin, pêk bînin 
û wê di vê de texsîr nekin.

Salvegera 
Qirkirina Dêrsim 

û Amûdê

Ahmet Aktaş
Di meha Mijdarê de, 2 êrîşên qirker 
ên xedar li Kurdistanê pêkhatin 
e: 1-Di 15’ê Mijdara 1937an li 
DÊRSIMÊ, 2-Di 13’ê Mijdara 
1960’î de li Sînema AMÛDÊ!
Divê em bi bîrbînin, ne tenê li 
Bakur û Rojava êrîşên qirkerî li ser 
gelê me yê Kurdistanê pekkhatiye, 
belê li her çar parçeyan jî dewletên 
qirker êrîşên qirkirina nasnama gelê 
Kurdistanê pêkanîne.
Her wiha ne bi tenê li ser gelê 
Kurd, belê li ser hemû gelên 
Kurdistanê û pir gelên din ên li 
Enedolê jî de qirkirin pêkanîne. 
Mînak; gelên Ermenî, Suryanî, 
Rûm, Pontûs, Laz û hwd.
Berî çend rojan dewleta Tirk, ava-
kirina 100 saliya KOMARA xwe, 
bi şahî pîroz kirin. Helbet hêvî nayê 
kirin ji dewletek wisa mêtinger û 
xwînxwar, ku wê bahsa komkujî û 
qirkerinên xwe bike.
Di vê gotarê de, li gel qirkeriya 
Dêrsimê û Amûdê, dê şîrove li ser 
siyaset û kiryarên her çar dewletên 
dagirker û qirkerên Kurdistanê were 
kirin.
Di serî de pir aşkere tê dîtin ku, di 
vê sedsalê de, pêşengtiya vî karê 
qirêj, bi giranî dewleta tirk kiriye 
û nuha jî, heman siyaseta kirêt bê 
navber dide meşandin.
Hema bi tenê di vê 100 salê de 
çend mînakên sereke yên Bakur; 
berî Dêrsimê(şehadeta Seyid 
Riza û hevalên wî), li Palûyê, 
Amedê(Şehadeta Şêx Seîd û 
hevalên wî), li Agiriyê, Sasonê, 
Geliyê Zîlanê û hwd.
Yên Rojhilat; li Mehabadê/
Seblaxê rûxandina Komara 
Kurdistanê(şehadeta Qazî Mihem-
med û hevalên wî). Yên Rojava; li 
Amûdê(bi şewitandina sînemayê 
şehadeta 283e xortên xwedekarên 
Kurd). Yên Başûr; li Helebçê, Enfal 
û hwd.
Êrîşkariya li her çar parçeyan û heta 
li derveyî welat, çawa birêve dibe 
li ber çava ye. Erê, ne bi tena serê 
xwe dike, belê bi her sê dewletên 
din ên dagirker re, bi hevkarî û 
koordineyî vê siyaseta qirker dide 
meşandin, lê ew pêşengiyê dike. 
Her wiha, divê hevkarî û destûra 
dewletên serwerê cîhanê jî neyê 
jibîr kirin.
Mijarek din a balkêş ew e ku: Ev 
dewleta ewqas ketiye nava her 
cûre karên dijî mirovahiyê, weke 
mafya, kujerî, tiştên hişbirinê, dizî, 
talan û li ser van xalan hemûyan, 
her roj êrîşên qirkirine li ser gelê 
Kurdistanê pêk tîne, bê eyb û şerm, 
xwe dostê gelê Filistîn û neyarê 
Israilê nîşan dide!
Dîsa bê eyb û şerm, sûcê ku Israil 
pê gunehbar dike, sed caran ji wan 
sûcên Israil xerabtir, R.Erdogan li 
ser gelê Kurdistanê pêk tîne. Ev 
rûreş, bi derewan gefan li Israil dix-
we, lê di cîhanê de bazirganê 3an e 
li gel Israilê! Her nuha jî, rojane 7 
keştiyê bazirganiyê ji Tirkiyê diçe 
Israilê.
Careke din aşkere dibe ku, rêya herî 
rast hevalbendiya herî rast, ne ya bi 
dewletan re ye, hevalbendiya rast û 
hevkariya cewherî û ji dil a gelan 
ku bi hev re dikin e.
Di encamê de hevalbendiya herî 
rast û ji dil, a gelê Kurdistanê û 
gelê Filistînê ye. Her wiha divê 
her du gel jî, ji serpêhatiyên xwe 
yên dîrokî; him ji qirkeriyên hatine 
serê xwe û him ji xiyanetên xwe jî 
dersan derxin.

FENER

Idrîs Henan

Rêber APO 
Kilîta Çareseriya 

Demokratîk e

25  sal in sîstema îzolekirin û êşkencê 
di şexsê Îmraliyê de li dijî gelê Kurd bi 
rêbaz û şêweyên cuda têye meşandin. Êdî 
tecrîd weke sîstem li tevahiya girtîgehan 
xwe daye rûnişkandin û weke mentelîte 
jî pergala qirkirin û tunekirinê li dora 
qesrên desthilatdariyê hatiye pêçandin. 
Bi vê pergalê re, di şexsê Rêber APO 
de, hewl didin paradîgmaya çareseriya 
demokratîk derb bikin û naveroka hiş-
mendiya Netewa Demokratîk ji nav bi-
bin.
Rojhilata Navîn herêmeke wisa ye ku 
dergûşa razber û şênberiya mirovahiyê 
ye ku her tişt li wir dest pê kiriye û li 
cîhanê belav bûye. Lew re jî girîngtirîn 
erdnîgarî û navenda şaristaniyan e. Bi 
gotinek din; tabloya cihêreng a cîhana 
biçûk e. Çendîn malzarokatiya yekemîn 
kiribe, ewqas di nava tevliheviyên siyasî, 
aborî û civakî de jî, bi awayên cuda yên 
nakokiyan, jiyan dike. Ji ber ku navenda 
madî manewî ye, lew re jî ji hemû nakokî 
û kirîzên cîhanî re jî bûya mak.
Rêber APO ev xisleta Rojhilata Navîn 
baş lêkolîn kiriye û herî baş nirxandiye 
û ji hev derxistiye. Çi xisletên bi iqtîdarê 
re bûne yek, ango; jêdera wan iqtîdar bi 
xwe ye, weke pirsgirêkeke sîstemê ya 
dewlet û desthilatdariya zilamperest ava-
kiriye, şîrove kiriye. Ji ber ku Rêber APO 
di vê taybetmendiya nakokiyan diafirîne 
de derxistiye, li dijî wê xebitiye û çarese-
riya pala xwe dide paradîgmaya ekolojîk, 
demokrasî û azadiya jinê pêşkêş kiriye.
Aliyek din; Rêber APO li cihê ku herêm 
û gelên wê wenda kiribûn, li çareseriyê 
geriya û civak li reseniya wê vege-
rand. Yanê banga civaka komînal a bi 
pêşengiya jina xwedawend hatiye ava-
kirin û birêvebirin kiriye. Lew re jî 
aliyê zihnî û pratîkî ve, jin pêşengiya 
bicihanîna senteza Rêber APO a azadî 
û demokrasiyê dike. Ango; civakê li 
derveyî yapiya iqtîdarê birêxistin dike 
û çavakaniyên şîdet û hêzê yên xwe 
dispêrin bîrdoziya baviksalarî ya nêçîrê, 
ziwa dike.
 Bê guman ev feraseta demokratîk a li 
dora dayîka afrîner ava dibe, bi kêrî ber-
jewendiya desthilatdariya mêrperest nayê 
û ne jê dê were. Ji ber ku ferastek wisa 
mecbûre ku her tişt li ser koka xwe hişîn 
were. Ev yek jî bi xwe re serdestiyên 
heyî têk dibe û civakê li ser kokên wê 
birêxistin dike û li şûna desthilatdariyê, 
rêveberiyên xwezayî yên gel ava dike. 
Bi gotinek din; navendîtiya hikumraniyê 
bêçek dike, qels û amûrên wê yên şîdetê 
ji dest dibe û bê wate dihêle ku mecbûrî 
demokratîkbûnê dike. Rêber APO di 
cewherê xwe de, li dijî van xisletên bi 
têkbirina jinê re civakê berteref dikin, şer 
kiriye û bi rê ve biriye. Bi statuya heyî 
ya Kurdên Tevgera Azadiyê re, em dika-
rin bêjin, heya radeyeke dîrokî jî bi ser 
xistiye.
Rêber APO ji ber van sedeman bû arman-
ca komployeke navneteweyî ku 25 sal in 
di nav îzolekirineke tund a bê mînak de 
ye. Rêber APO tişta ku kesekî ne diwêrî 
qalê bike, kir û çareseriya wê jî bi cesa-
reta siwarên rojê danî holê û ji bo paşe-
roja gelekî, veguherî kaniya hêza jiyanî 
û hêviya azadî û demokrasiyê. Rêber 
APO bi şêwazên xwe yên çareserkirinê, 
ne tenê ji bo gelê Kurd, ji bo hemû gelên 
herêmê bûye çavkaniya azadiyê. Hêvî 
û bendewariya gelan bi Rêber APO 
heyanî dawiyê heye, Rêbertî çarenûsa 
hegemoniyê jî xistiye metirsiyê, lew 
re; li Îmraliyê, bi rêya tecrîda girankirî, 
destwerdana xeta Rêber APO a azadî 
û demokrasiyê dikin û hewl didin bi 
rêbazên îzolekirinê rêya çareseriya 
demokratîk bixetimînin û hegemoniya 
şîdet û hêza cinsiyetparêz dewam bikin. 
Ji ber dizanin ku; Rêber APO kilîta ça-
reseriya demokratîk a kirîzên Rojhilata 
navîn û cîhanê ye. Çendîn were paşguh-
kirin jî, bê paradîgmaya wî, çareserî ne 
pêkan e.

Zana Roj/ Şehba

Bedîa Mislim

Fihmî  Mihemed


